
*  *  *

Њар гање њарфе задан хоњед аз боби Ватан,
Бишнавед аввал дар ин боб аз шањидонаш сухан.
Бо нафас азбаски онон њар нафас
Парчами ўро парафшон мекунанд,
Љовидон бо дастњои ноаён
Ќисмати моро гулафшон мекунанд.

Бингаранд онон ба сўи мо ба чашми ахтарон;
Њарфашон бо киштзорон сабз монда.
Ёд љовид аст
Монанди суруди мурѓакон,
Њамчу бўи боѓњои гулбасар,
Хандаи иќболи тифлону табассумњои модар,
Њамчу дасти рост –
Рамзи ростї, пушту паноњи халќи кишвар…

Њар гање њарфе задан хоњед аз боби Ватан,
Рост гўед,
          аз дилу љон,
       то шуморо хуфтагони хок фањманд.

шОиРи УМќУ ВУсъат

Юстинас Марсинкявичус шоири намоёни муосир, 
барандаи љоизањои давлатии СССР ва Љумњурии Литва 
аст. Равнаќи назми њамосї ва намоишноманависии 
миллии диёраш бо номи ў вобастагї дорад.

Шоир 10 марти соли 1930 дар дењаи Важаткемиси 
ноњияи њозираи Пренай дар оилаи дењќон таваллуд 
шудааст. Соли 1954 бахши таърих ва забону адабиёти 
миллии Донишгоњи давлатии Вилнюсро хатм карда, 
ќисматашро абадан бо сухан пайваст. 

Як сол пас аз хатми донишгоњ китоби аввалини 
ашъори Юстинас Марсинкявичус бо номи «Сухан мепур-
сам» ба табъ расида, њаводорони назмро ба шоири расои 
дардошное умедвор кард. Баъдан китобњои зиёдаш адиб-
ро мањбуби хонандагони диёраш ва кишварњои наздику 
дури дунё гардонд.

Юстинас Марсинкявичус асосан тавассути дос-
тон њои дилрасаш машњур аст. Нахустин достони ў «Ба-
њори бистум», ки соли 1956 эљод шудааст, сазовори 
Љои заи давлатии кишвараш гашта буд. Достонњои 
«Доне лайтис», «Миндаугас» ва «Калисо» хонандаро 
ба гу заштаи дури Литва бурда, пайванди ногусастании 

ќис матњои халќи ин диёри кўчак ва кулли инсонияти 
тараќќихоњро бозгў мекунанд. Достонњои «Девор» ва 
«Хуну хокистар» њукмномаи ќатъиест бар љанг ва љанг-
љўёни њамаи замону маконњо.

Барои достони драмавии «Миндаугас» соли 1969 
ба шоир бори дувум Љоизаи давлатии Литва дода шуд.

Фаъолияти адабии Юстинас Марсинкявичус бо 
њамин мањдуд намешавад. Ба ќалами ў китобњои зиёди 
назму наср мансубанд, ки барои љавонон ва кўдакону 
наврасон эљод кардааст. Тарљумаи намунањои осори 
Пушкин, Есенин, Митскевич ва бисёр дигар адибони 
халќњои гуногун ба забони литвонї низ ба ин шоири 
сермањсули пухтакор тааллуќ дорад.

Бо вуљуди он ки Юстинас Марсинкявичус аз оѓози 
фаъолияти адабиаш бештар ба эљоди осори вусъатноки 
њамосї майл дорад, пайваста ашъори ѓаної њам зиёд 
гуфтааст. Ин гуна ашъори ў саршори самимияти шои-
рона, нотакрории эњсос ва муњаббати бекарон аст ба 
оламу одам.

Тавассути китобе, ки дар даст доред, достони «Де-
вор» ва як силсила шеърњои ѓаноии Юстинас Мар синк-
явичус манзуратон мешавад. Умедворем, ки ин њама 
дар ќабулгоњи хотиратон ќарор мегирад ва самимияту 
њашамати сухани шоири номї, ќатъи назар аз коњишњои 
ногузире њини тарљума, бароятон пўшида намемонад.

Низом ЌОСИМ



ДЕВОР
достон

ба ёди Модарам

I

Аз ќафои хонаи пире,
Рў ба Девор,
Рў ба Девори пур аз чину пур аз ожанг,
Деворе, ки беравзан бувад – 
    яъне, ки аъмо,
Ваќт собит истода,
Абадият пушт бар Девор дода.

Рањнамои рўшани пурпечутобе –
Нусхаи барќи шабонгањ
Њамчунон як тири бепар
Одамиро мекунад таъќибу меронад
Ба сўи тирагї, бар сўи вањшат, -
То ки ўро бозгардонад аќиб
Чандин њазорон соли дигар.

ГУРЕзГОњ 

Тир пурдањшат фиѓон дорад:
Нест чизеву набуда,
Бозгард, эй одамизода, ба асри 
    ѓорњои хеш, -
Ин замон мебояд аз нав,
Аз сари нав
Кашф бинмої тамоми чизњоро –
Њам табар,
Њам хатти мехї,
Њам Худоро.

Андар ин барљастагии тираи Девор
Ту тасвир бинмо
Тарси худро
Њамчу Дарранда
Ва ё акнун баро
Бар љанги ў,
Бинмой маѓлубаш.

Барќ пурдањшат фиѓон дорад,
Дар бараш њарфи сафеде лек
Эй бас ором
Њарфи неке бар забон дорад:
Ин макон аз минањо холист.

Лек бар ин њарф
Сахт душвор аст имон оваридан.



9

Ончунон ин њарф пок асту нањиф
Монанди тифле, к-ин замон
Садчашму бодиќќат ба девор,
Гўиё бар тахтаи синфаш, нигањ дорад.
Баъд ў наздик меояд
Ва бо нўги каљи 
   як куњнамехи зангхўрда
Ё ки бо як пораи хишт,
Ё ки бо як пораи оташгулўла
Мекашад бар рўи девор
Аввалин њарфи саводашро.

Њарфи аввал сабт шуд –
Оѓоз шуд шањроњ.

Эй шумо, Суќроту Нутонњо,
Евклиду Лобачевскийњо,
Он њама хатти каљу хатти мувозитон,
Кунљњои росту норост,
Њар муаммои бузурги
   аќли оламгиратон
Нест оё
Њосили љањди њароси хешро куштан
Ба шакли динозавре, ки надида 
     кас варо,
Љумла валекин хуб медонанд:
Он дар дањр мављуд аст…

Хира Девори бинои захмгин
Њамчуноне пардаи фартути экран
Солњое
Зиндагии одамиро
Мекунад тасвир бо њар ранг.

Мо гање вомондаи хешем,
Гањ вомондаи таќдир,
Гањ дар панљаи таќдир бетадбир,
Лек аз ин Девор чашми хешро 
    њаргиз намегирем,
То ки асрори варо хонем,
Дарди бисёри варо донем.

II

Шуд чунин –
Он рўз аз мактаб
Дер омад Эйнштейни хурдакак.
Халтаи пур аз китобаш чун кутубаш
Канда буду пора-пора
(Шоњиди дастугиребонии имрўза).
Аз ин рў,
Ў басо таъхир мекард
Хаставу саргум
Пеши он Девори шум.
Нимрўзї буд бањри ў мувофиќ
(Њељ кас азбас намедодаш халал!):

Бўрро аз љайби худ берун намуда
(Рўзи дигар, љайби худро чаппа карда,
мекунад собит ба устодаш, 
ки ў бўре набурда),
Рўи Девор инчунин бинвишт:
     (а+в)2

III

Лек ин оѓози дастон аст.
Баъд аз он
Дар интињои шаб
Дастњои ноаёне,
Чок карда њар куљо Деворро,
Панљгўша ахтареро сабт карданд.
Панљгўша ахтар аз он рўз
Маркази таърих шуд
Њам маркази Девор.

Тирњое пушти њам чолок
Мегузаштанд аз сари Девор,
Њамчунон аз сафњаи таърих –
Марде меафтод вазнин
Бар замин,
Ноаён аз хок
То афлок
Бурда боло
Панљгўша ахтари Деворро.



12

Мо гање вомондаи хешем,
Гањ вомондаи таќдир,
Гањ дар панљаи таќдир бетадбир,
Лек аз ин Девор чашми хешро 
    њаргиз намегирем,
То ки асрори варо хонем,
Бо тани худ то варо аз тир пўшонем.

IV

Баъд даври ишќи сўзон шуд, - 
Як дили тири муњаббатхўрдае
Бар сари девор
Чун хуршед болову фурўзон шуд.

Баъд аз он њар шомгањ ду сояи ошиќ
Пеши он Девор мељустанд 
   чобук њамдигарро, - 
Дар сукути шомгоњон,
Лолу хомўш
То сањар дар экрани сангии Девор
По нињода њар тараф бељуръатона;
Љону дилњо аз њаё лабрез,
Синањо - аз вањм оташхез,
Бас намебинанд андар кулли дунё
Ѓайри худро.

Лек дунё
Хастањолона ва бељониб
Љониби онон назар мекард
Чун тамошобин ба сўи экрани кино.

Бори чандум ў њамебинад
Њамин дерин киноро.

Боз чанде беѓам аз толор 
   берун мебарояд.
Чанд ишкамсер беѓам меравад 
    бар хоби роњат.

Чанд хоболудаи дигар
Дамодам мекашад хамёза бепарво -
Воќиф аст ў аз њама савдо.

Мо гање вомондаи хешем,
Гањ вомондаи таќдир,
Гањ дар панљаи таќдир бетадбир,
Лек аз ин Девор чашми хешро
Њаргиз намегирем,
То ки асрори варо хонем,
Дарди бисёри варо донем.

Духтар аввал кард эњсос:
Боз њам чизе њамебояд,
Ки дар изњори он
Њарфе ба кор ин љо намеояд.

Ва гар 
Он кор н-ояд бар амал,
Њар чиз, к-андар экрани Девор
Собит њаст нотакрор,
Бењуда-ст,
Ољиз аз баёни њоли дилњои 
таболуда-ст.
Ва духтар изтироболуд
Љисми нозукашро кард омода
Ба кори сангиву сода…

Лањзањо бигзашт,
Ногоње љавон пурсид:
«Ишќи дилро чун кунем акнун?
(То кунун онон аз ин боб
Њељ гањ њарфе намегуфтанд.)
Ишќи дилро чун кунем акнун?
Сахт бинмоемаш андар гўшае хилват
Ба тарсу ларз пинњон,
Ё аламсон
Рўи ин Девор соземаш парафшон?»

Дер гоњ андеша кард ў,
Пас чунин афзуд:
«Ростї, ман худ надонам,
Байраќи ишќи ману ту
Дар кадом андозаеву рангу шакле 
    метавонад буд…»

Духтарак њам 
Ин муамморо намедонист.
Аљоиб –
Аз азал то њол
   номакшуф монда
Рангу шакли байраќи Ишќ?

Боз чандин лањза бигзашту љавон,
Худро рањо бинмуда 
   аз андешањои бекарон,
Бори дигар пурсид:
«Ишќи худро чун кунем акнун?
Шояд имдоде биљўем аз фалакњо –
Ишќи худро
Бар тамоми мурѓакон таќсим бинмоем,
Чунки ман њоло намедонам, 
    ки мо танњо
Метавонем ўњда бинмоем 
   Ишќи поки худро?..»

Пештар аз субњи содиќ мурѓакон 
гардида бедор,
Пар кушоданд аз њама сў сўи Девор.
Лек, њайфо…

Олам андар хоб буд, олам намедид
Он шаби бемислу натакрорро,

Он бузургафсонаеро,
Ки фаќат рух медињад як бор,
Бе такрор
Дар дунё.

V

Рўз.
Рўзи нав, 
Намуда такя бар Девор,
Боз мебахшид гармї куњнахишташро.
Карда ин сон такя бар Девор кампире,
Гарм мекард
Сардгашта
  аз дами шаб тахтапушташро.

Дидаи камнури худро нимпўшида,
Пиразан мебофт, мебофт.
Пеши пои ў калоба хештанро 
Гирди худ метофт, метофт.

Дуртар аз пиразан,
Андар аробача
Хоби хуш медид,
Лаб лесида, як бача.
Пиразанро буд дар хотир:
Замоне,
К-ў љавону нозанине буд,

Боре 
Дида буд ин сон аробача,
Чархаконаш пурдурахшу 
    дилнишине буд.

Риштаи сурхи калоба 
Пеши пои пиразан кўтоњтар мешуд.

Аз дигар сў
Ќад-ќади Девори беравзан
Сояи торик мехобид.

Андар он љо љо набуду нест 
    бањри офтоб.

Андар он љо
Буд як тасвири њайвони бузург, -
Шояд Динозавр.

Андар он тасвир як бача ба сўяш 
    тир меандохт.

VI

Пиразан,
Дидањояш нимроѓ, 
Бо љадал мебофту мебофт.
Зиндагонии дарозе дида буд ў,

Њељ чиз ўро дигар њайрон намекард.
Ѓайр аз ин,
Нимаво бинмуда чашмашро, њамедид
Бештар аз диданињо,
Бештар, лекин…
Ба кас з-ин боб ў њарфе намегуфт.

Пиразан 
Аз ин муќаддам хуб медонист:
Инро худ чи маъноест.
З–ин сабаб, омода буд ў, 
   созад истиќбол
Бесухан, хомўш чизеро,
Ки буду њаст
(Оре, њаст),
Хоњад буд њам
Љовид дар он сўи Девор.

Ў намедонист
«Динозавр» чист,
Лек андешидаву сарфањм мерафт ў,
Ки чист он, - 
Андар он сўи њамин Девор
Тасвираш бузург аз љумла њайвон аст,
Он њама тасвирњо
Дар пушти ин тасвир пинњон аст.

Бо камонаш баччаяк онро 
    њадаф мекард,
Бешу кам бар куштани сайди худ 
     имон дошт.

Динозавре њам набуд он шояд, аммо
Ањли њавлї љумла бо он
Баччањоро сахт метарсонд.

VII

Пиразан мушкил басо бар ёд меовард:
Як замоне,
К-ў тамоман хурдакак буд,
Бас калон – ин њавлии хурд;
Он замоне, ки варо кокулчањои чухт
Њамчуноне мављгир
Аз рози дунё бохабар мекард,

Баччае
Бар њоли кўдакњои 
   ин њавлї њамехандид,
К-онон
Аз њамон тасвири њайвоне, 
   ки бар Девор наќш аст, 
Бештар аз тасмаи љањли падарњо 
    дар њаросанд. 

Кўдакон хомўш буданд –
Гуфта буд он бачча, охир, рости гапро.
Лек ин њолат 
Ба кўдакњо намефорид,
Сахт ѓаш мекард дилњошон.
Ин хиљолат ончунон буд,
Духтарак тоќат накард,
Муштаконашро гирењ бинмуда,
Сар то по љасорат шуд
Ва по бар сўи он Девор бинњод.

Тарс,
К-аз ў эй басо пурзўртар буд,
Њам бузург аз ў њазорон бор,
Шуд зи пањлўяш равон,
Баъд аз пушташ равон шуд,
Тарс
Пеши љуръати ў гашт попечу фитод.
Бояд аз болои ў бигзашт,
Варна бар ў пешпо мехўрд.

Баччаяк хандид бар њолаш:
— Бинед, ў аз тарс мегиряд!

Бинед, ў
Њозир ба пеши очаљонаш мегурезад!..
Лек ў 
Мерафту мерафт.

Худ намедонад кунун њам
Чун тавонист он замон
Он гуна рафтан.
Лек беист он замон мерафту мерафт.

Он, ки ў
Сўяш њамерафт,
Дам ба дам наздиктар мешуд
В-ин замон гўё
На духтар сўи Девор,
Балки он њайвони дањшатбор,
Берун гашта аз Девор,
Ба ў наздиктар мешуд.

Лек духтар боз њам мерафт,
Љумла медиданд рўшан:
Ў њамоно пеш мерафт.

Духтарак охир бари Девор омад,
Шуд чунон 
Наздик бар њайвон,
Ки сардии нафасњои варо
Дар љисми худ њис кард.

Лек ин њайвон
Аз он тасвири Девор
Буд чандин бор дањшатноктар,
Буд аз дањшат калонтар.



22

З-ин сабаб духтар
Зи худ њам бештар
Медид ўро.

Ў намедонад,
Ки кай ин сањна охир шуд.
Буд чуноне бардавом,
К-ў худ ба худ гуфт:
«Он нахоњад шуд тамом.»

Он, ки аксаш буд бар Девор,
Аз ин њам бештар мехост аз ў чизе,
Аз ин њам бештар…
Ў ба ёд овард:
Шояд
Пеши ў ин лањза бар зону задан бояд?

Ў њанўз он ваќт медонист,
Ки пеши бузургон
Њар ки бояд 
Саљда бинмояд.

Шояд ў њам њамчунон мекард,
Лекин дил варо месўхт,
Бењад боазобу бесадо месўхт
Бар он роњи тўлонї,
Ки ў тай кард,
Тарси хештанро пушти сар карда.

Лек он тасвири Девор -
Сокини танњои торикї
Њамоно даст аз ў барнамедошт,
Беш аз ин мехост чизе,
Беш аз ин…

Духтарак,
Чашмони худро карда он гањ нимпўш,
Муштаконашро гирењ карда,
Бар он њайвон забонашро нишон дод.
Боре дар умраш аќаллан
Бояд одам 
Тарси худро сўз бидњад.

Он замон ў майдаяк буд,
Коре њам љуз ин намеомад зи дасташ,
З-ин сабаб,
Бо чашмњои нимпўш,
Мунтазир буд ў аз он тасвир 
   дањшатнок чизеро…
Љазоро?

Лек чизе рух надод,
Оне, ки бар Девор буд,
Ноаён ўро рањо бинмуд.
Духтарак њис кард инро зуд -
Во бинмуд чашмонро

Ва аз он тирагї хомўш по бардошт,
Сўи рўшани њавлї ќадам бигзошт.

Оре, оре,
Љумларо дар ёд монда:
Бозгашт ў, 
Бегазанде бозгашт ў,
Пуртавонтар бозгашт ў,
Чанд сол аз хештан аммо 
   калонтар бозгашт ў.

VIII

Дар њаќиќат,
Чанд сол аз худ калонтар бозгашт ў,
Чунки бар ў тифлакон
Бо эњтиром
Рањ мекушоданд
В-аз пасаш,
То ки тавони роњ рафтан дошт,
Чашм аз ў намеканданд.

Баъд,
Чун њис кард,
Ки дигар ба по истоданаш 
    осон набошад,
Такя бар Девор бинмуд
В-ин љањони бас калон

Аз бекарон то бекарон
Бар китфи ў афтид зуд,
Рехт бар ин њавлии хурд
(Оре, акнун
Њавлии пешина пеши чашми ў бас 
            хурд метобид)
Ин љањону ваъдаи дунё бар ў дод,
Ваъдаи дунё
Бар ў танњо,
Ки ў дигар калон буд,
Ки варо дигар
Њуќуќи интихоб аз ин љањон буд.

Кўдакон хомўш буданд,
Ќудрати фањм аз куљо буд кўдаконро,
Ки дар ин њавлии мискин,
Пеши ин Девор
Зан омад ба дунё.
Кўдаконро
Зўри ин фањмиш набуд њоло.

Ин аљобатро худи ў њам 
   намефањмид он ваќт,
Лек эњсоси њамин будаш,
Ки андар дил варо
Чизе бузург аз акси он Девор 
     шуд пайдо.

Ў намедонист чун бошад:
Ё мутеона бар он чизи бузург 
    орад итоат,
Ё варо ронад зи тинат.

Ў намедонист њоло,
К-одамї, аслан, фаќат як бор 
    хоњад гашт пирўз
Андар ин дунё.

IX

Пиразан бо чашмњои нимво 
    дар пои Девор
Бесадо мебофту мебофт,
Пеши пояш
Риштаи сурхи калоба дам ба дам
Мегашт кам, мегашт кам, мегашт кам.

Лек ў
Анљоми корашро намедонист,
Чолокона мебофт,
Гарчи медонист:
Ришта оќибат анљом меёфт.
Бофтан ўро мисоли умр ќиммат буд,
Њамчу дунёяш ѓанимат буд.

Пилтакашњояш дурахшон -
Гўиё ў

Нурро бишкаста
Бар домони худ мемонд
Њамчун дастаи барќ ;
Доманашро карда пур,
Гўё кунун аз љои худ мехесту 
    оташ гиронда,
Хўрдании хушхўре мепухт,
Рўи њавлї
Дарзамон пур мешуд
Аз бўи гулу себаргаи поёни боронњо.

X

Пиразан бехуд табассум кард,
Ёд овард:
Он рўз,
Ки зи дигар рўзњо фарќе надошт,
Танњо ин њавлї,
(Фаќат як њавлии онњо)
Баногањ хурд шуд бисёр,
Он рўз
(Балки он шаб)
Хоб дид ў
Марѓзори хушнамуди бекаронеро.
Марѓзореро надида ў ба умри хеш,
Дар хобаш аён бинмуд,
Ки он марѓзор аст.
Пои луч ў роњ мерафт.

Пои луч рањ рафтан
Андар марѓзораш хуб мефорид.

Аз уфуќ 
Ногоњ аспе шуд падид
(Ќиргун ёлаш парешон,
Чашмњояш нурафшон,
Бас базебу бас љавон),
Сум варо бо роњ дар бозї,
Дар нигоњаш 
  шабнами дилхоњ дар бозї.
Мебаромад офтоб,
Аз уфќ мешуд 
Дам ба дам наздиктар он аспи пуртоб.

(Ў натарсид,
Ў аз он аспе, ки њар дам сўи ў 
    наздиктар мешуд, 
Натарсид -
Асп аспи ќисмати ў буд.)

Духтарак
Лабњои монанди аќиќашро ба 
    кафњояш расонид.
Офтоб ин дам тулўъ мекард,
Мењрубонї ин сањар дунё ба ў мекард,
Дањр бахти неки ўро орзў мекард, -
Дар њамин њол ў бишуд бедор,

Њавлї аз анвор буд саршор,
Осмон -
Чун марѓзори хоб нотакрор.

XI

Духтарак њайрон нашуд…

Оре,
Ягон зарра нашуд њайрон,
Чу дар мобайни њавлї
Ногањон он баччаро дид.
Баччаеро, ки њамин дина
Ба њоли ўву дигарњо њамехандид.

Њамчу пирўзе вай имрўз
Дастњо дар киса
Бењад бовиќорона њамеистод.
Дар наздики Дарранда,
Оре, дар пеши њамон Даррандае,
Ки буд тасвираш ба Девор,
Шояд он мезист дар Девор,
Ё дар пушти Девор.

Љањд кард ў, ки набинад баччаякро,
Ин дар аввал
Шуд варо гўё муяссар.
Лек баъдан

(Баъд -
Имрўзу аз он баъд)
Менашуд ўро муяссар.
Бок не -
Гар як карат дар зиндагї чизе 
    муяссар шуд,
Зиндагонї њам чу як бор аст,
Оё метавон гуфтан,
Ки ўро зиндагонї бебарор аст?

XII

Духтарак, он баччаро нодида, 
    кард эњсос,
К-ў (Гўё касеаш тела дод),
Љониби вай по нињод.
Њавлї андар чашми ў бењад 
    бапањно буд
(Ончуноне дина дар чашмони духтар),
Муштњояшро даруни кисањояш
То кунун афшурда медошт.

Буд рафтораш чу дирўза,
Валекин…
Духтарак танњо намедонист њоло,
Њамчунон дирўзу пеш аз он -
Медињад бар ў забонашро нишон оё?

Оќибат наздикаш омад баччаяк,
Ў лек њоло њам намедидаш -

Кай бароварда забони хештанро,
Медињад сўзаш?

Хам шуда, аз роњи сангї
Санги хурдеро људо кардан њамехост.
Ростї, њаргиз набуд он санг даркораш
(Сангаки оддї чи даркор аст?) -
Ваќт бояд бигзаронад, к-интизор аст.

Лањзањое чанд бигзаштанд,
Ногањ
Шуд баланд овози бачча:
— Њо, дар он љо
Одаме бепой истода,
Одаме бепо - тасаввур кун.
Метавонам ман варо бар ту 
    нишон бидњам…
Кард такрор:
— Одаме бепо, -
Ва сокит шуд.

Метавонист ў 
Њанўз он баччаи шумро 
њаме нодида ангорад,
Валекин

Одами бепо
Варо бар хеш овард.

Духтарак таслим шуд -
Беихтиёр
Рањнамои хеш кард он баччарову
     аз паси ў
Шуд равон худ њам ба сўе,
Гўї, бар ќасди њама дунё,
Бидуни гуфтугўе.

XIII

Дидаи тирезањояшро ало бинмуда,
Ќири хештанро хира рахшонида,
Истиќбол кард 
Он ду мусофирро њамоно 
    кўчаи шањр.

Андар ин љо
Љумла ашё,
Ќуттии ахлот њатто,
Сахт рахшон буд.

Пойпўши марду зан
Поку дурахшон буд.

Чењрањои беѓаму сере
Њамора хандањо мезад 
   ба он љуфти мусофир,
Ханда - бар љуфте, ки урён пояшон
Аз алам 
 в-аз шарм 
он дам дошт афѓон.

Рањгузарњо -
Њамчуноне хўсањои хушлибос,
Хўсањои хушлибосе -
Нусхањои рањгузарњои шикамсер
Чашм сўи пои урёни ду тан буданд.

Аз намоишгоњи махзанњо
Њазорон хел пойафзори зебо
Пои урёни ду танро орзў мекард,
Бериё аз њоли он поњои урён 
    пурсуљў мекард.

XIV

Пойњо, тоќат накарда,
Дав-давон гаштанд, 
Љуз њамин 
  бас эътирозе менадонистанд,
Ку маљоли эътирозе пои урёнро?

Кї шунида, ки ба пойафзори зебо
Пои урён эътирозе карда бошад?

Духтарак аз пас давон буд,
Аз паси он бачаи шум.
Дав-давон медид, к-ў бисёр чолок аст.

Ў намедонист:
Љовидон дар ёд хоњад монд ўро
Ин давиданњои чолоконаи поњои урён
Дар рањи њамвори сангї,
То бидонанд:
Андар ин дунё
Њаст марде
Бенасиб аз њарду по.

XV

— Бингар инро! – 
Гуфт ўро баччаяк.
Дида дўхт ў зуд он сў,
Дергоњ аммо намедид,
Баски њоло њам хаёлаш буд
Банди хўсањои хушлибосе,
К-аз нигоњи гарми мардум 
    сахт болида,
Њамора ханда мекарданд њар љо,
Хандањои беѓаму бељо.

Ин замон
Аз кўчаи шањр
Дар намуди рањгузарњо
Ваќт љорї буд тезу бехалал.
Лек ин љо,
Дар паси девори кунљи кўчаи шањр,
Марде
Танњо менишаст (Ё рост меистод?) –
Он ќадар хурду њаќире,
Он ќадар њам хандаовар,
Бо њама озодї аммо Ваќт
Андар ихтиёраш буд.
Даст ёзонида буд ў љониби Ваќт,
Њар замоне оварида бар каф онро,
Илтиљо мекард – бозистад
Ва ё ки гашти худро сусттар созад,
Ки андар сурати…
На, 
Тангаи заррин на,
Њатто нуќрагин њам на,
Бувад, дар сурати як тангаи мис,
Дода овои фиребое,
Варо бар каллапўши куњнаву 
афсурда афтад.

XVI

Ваќт тозон буд лекин,
Марди бепоро намедид.
Њамчу бар ахлотќуттї
Аз сари марди гадо шорида,
Љорї мешуд андар кўчаи шањр
Дар намуди рањгузарњо
В-аз ќафо
Он телпак, њамчун дањони холї,
Пурдард илтиљо мекард.

Ин замон бепо
Ду танро дид ногоњ.
Ришњояш нотарошида,
Либосаш пора-пора,
Каллааш бењад калон метофт,
Гўё каллаи бегонаеро бар танаш 
    часпонда буданд.
Чашмњояш
Љои ду пояш
Ба њар сў рафтуомад дошт 
   андар кўчаи шањр,
Хашмгину оташин 
  њар сўи он майдон давида.
Он ќадар гањ дур мерафтанд,
Ки то њол
Пое норасида то ба он љоњо.

Он гањ андар дидаи марди гадо
Љой мешуд кулли андўњу ѓами дунё.

Кўдаконро пеши худ хонд ў,
Ба зону монд ононро бари худ,
Гуфт, к-онон сар ба зер оранд,
Худ, бар пеш ёзонида дасташро,
Њаметалбид бас зору њаќир,
На зар, на нуќра,
Лањзањое –
Эътиборе љониби худ
Њамбањои мис.

Бахти ў аввалќадам хандид:
Афтид аз кафе як танга, 
Баъдан тангаи дигар.

Пойњои кўдаконро хоб бурд,
Гўї, онон њам кунун бепой буданд.

Духтарак гирён бишуд ногоњ,
Оре, гиря мекард ў, ки пояш нест,
Ў дигар наметонад ба хона бозгардад.

Аз миёни пардаи ашк
Дид ў Деворро, Даррандаро њам дид,
К-аз Девор берун омадан мехост.

Духтарак 
Ин лањза дар њавлї набуду ѓайри ў
Дар њавлии онон касе
(Оре, касе!)
Даррандаро аз роњ гардондан 
    наметонист, овањ…

Пойњоро бозгардонед!

XVII

Пиразан, чашмони пираш нимво,
Мебофту мебофт.
Аз аробача садои тифл омад.
Пиразан зуд
Модари ўро садо бинмуд.
Буд садояш бесадоеву заифе,
Баски бањри ин садо
Њавлї кунун бењад калон,
Оре, кунун бењад калон буд.

Пеш
(Оре, пештар аз ин)
Садояш, 
  чун худи ў, 
   андар ин њавлї намегунљид.
Њар замон

Ларзону печон
То само мерафт,
Гањ, гўї, чу борон
Рўй-рўи бомњо бас пурсадо мерафт,
Меафтод гањ 
  аз тори њар дарвозае поён,
Валекин боз бармехост,
Меафтод боз он
Њамчу тўби рангае
Бар роњ –
Меафтоду бармехост.

Оре, оре, овозаш замоне
Буд пурзўру хурўшоне.

Садо боре
Яке печид бо овози бисёре –
Садои ањли њавлиро парешон кард,
Ба њар сў, хона бар хона гурезон кард,
Пас
Дар байни њавлї
Монд танњо,
Бо ситеза њар тараф тозон
Ва раќсон,
Баъд хаста, лек номаѓлуб,
Шуд орому бар Девор зад такя.

XVIII

Пиразан,
Дидањояш нимпўш,
Њамзамон мебофту медод гўш:
Ин замон аз сўи бозор 
Бозмегаштанд занњо
Хашмиву мањзуну танњо,
Пир њам буданд шояд,
Баски бе гул бозмегаштанд.

Зан агар њар гоњ аз бозор
Танњо бо маводи лозимии рўзгор
Ояд - 
Ба дўшаш гўшту картошка,
Маълум, к-ў чандон љавоне нест,
Аз ќисмат басо озурдаву хашмист.

Пиразанро гашта буд азёд -
Аз њар ошхона ин замон
Бўи ѓизое мешавад берун
Ва занњо
Мешаванд аз бўи он мафтун
Ва, бўѓи дегро серї нафас бигрифта, 
Чун дар лањзаи мастї
Гуворо хоб мебинанд;
Сўи ёдњои хештан,
К-ин дам 
Чу бўи шўрбо печонда ононро,
Њазину талх механданд.

XIX

Эй занон,
Эй занони бо хаёлу ёд зинда,
Бо хаёлу ёди оѓози љањон,
Љурми аввал,
Нури љовид,
Низ мављи кафколуде,
Ки аз он Афродита
Гўї аз пироњани шабпўш меояд бурун,
Љанги Троя,
Интизорї,
Интизории Одиссеи љањонгард,
Ки ба шањре дур маътал шуд,
Вале аз мењратон
Тифли ў њам бегазанде мондаву 
тиру камонаш њам.

Эй занон,
Эй занони бо хаёлу ёд зинда,
Саргузашти дањр 
   дар ёди парешони шумост,
З-ин сабаб њам
Њар гуноњеро њамебахшед осон.
Худ хаёлу ёдатон
Парпечи тифлони шумост,
Кўраки тори њавост,
Њам кафанњои шумост.

Худ хаёлу ёдатон
Мављуди дигар буда,
К-аз пириву мурдан нест бокеаш.

XX

Пиразанро ёд омад боз:
Њар гоњ аз миёни шањр сўи чорроња
Медавиданд ўву он бачча
Љонибе, к-он љо сањар то шомгањ
Њамчун дањони бефаровез
Телпак доим садаќа илтиљо мекард;
Љонибе, к-он љо њаме гирдоби ваќт
Андар намуди рањгузарњои давон 
     њар сўй
Бо пайдоиши онон сахї мешуд.

Он замон
Њарду љавон буданд бењад,
Яъне - кўдак.
Ваќт бо кўдак
Њамеша илтифоте бештар дорад.

Њамчу Ваќт он мард њам 
Пурилтифоте буд бо онон -
Барои ин мадад њар рўз
Бар кафњои дасти шармгиншон
Тангае маљбур мемонд.

Охир, онон кор карданд.
Нест бемузд 
Коре андар ин љањон

XXI

Бешитобе сўи хона бозгашта,
Њарду мекарданд эњсос 
Пули ночизи кафи худро.
Шањр ононро рањорањ
Чун саги девонае мекард таъќиб.
Сар намедоду басо нозу адо мекард,
Балки бо тањќир сўи њарду 
   гоњ оѓўш во мекард,
Ононро ба оѓўшаш садо мекард,
То дилњояшонро
Пок афшонад ба домонаш.

Рањ ба рањ таъќибашон мекард,
Гањ аз дасташон медошт.

Гўиё таќдири он
вобаста буд
аз пули ночизи кафи тифлон
В-агар имшаб ба ком ўро наояд 
     он ду пул,
Хобаш нахоњад бурд,
Ё то субњдам гушна азоби гўр
    хоњад дид,

Ё худ аз фиѓони гушнагї
Чашми намоишгоњи махзанњош
Зи сар хоњад баромад.

Пули ночиз 
Дар кафи дасти араќолуди тифлон
Њамчунон моњї тапида,
Њар замон поён њамелаѓжид,
Оќибат он бефарањ ангуштњо
Дигар ба њам н-омад,
Ва даррав
Шањр онњоро рањо кард,
Он ду нодаркорро аз худ људо кард.

XXII

Рўи Девор офтоб акнун
Як ќади сарнайза боло рафта буд -
Пиразан
  мисли дарахту сабзањо,
Њатто ба мисли сангњо,
Ин њолро бо љисми худ њис менамуд.

Чашм во нанмуда, инро хуб медид.
Боз ин дам бехи гўши ў 
   садое шуд баланд:
— Мекунам ман корду миќрозатонро тез,
Тешаву досу табар,

Даркор бошад,
Метавонам тез кардан ман 
    забонро низ…
Тезгар бас хуб медонист,
К-ў дар ин њавлї кадомин ваќт 
     даркор аст.

XXIII

Андар ин њавлї њама њам 
Ваќти худро хуб медонист.

Оре, оре, хуб медонист
Дар њавлї љавону пир ваќти хештанро,
Лек як чиз
Андар ин њавлї
  зи ваќти хештан барваќт омад, 
Сабт шуд дар рўи Девор.

Пиразан
Бо дидаи пўшида њам
Меёфт он љоро,
Ки бас новаќт
Як ваќте пас аз як шаб
Бишуд пайдо дар ин Девор
Танњосатри нотакрор:
Адомас + Марселе = Ишќ. 

XXIV

Пиразан дар ёд дорад он сањарро,
К-ў зи хона гашта берун,
Дид ин бинвиштаро 
  дар сафњаи Девор хоно.

Офтоб аз хонаи худ мебаромад.
Шаб дар ин њавлї 
   яке борони сахте шуд
Ва њоло
Бўи покї мерасид аз њар тараф,
Зиндагонї
Чун дили ў
Изтироби интизорї дошт гўё.
Буд сањар,
Тирезањо во буд саросар,
Њар куљо 
  як љогањи испеди хоболуд овезон,
Њар яке 
          дар банди ёду хотироти имшаби хеш,
То кунун 
        гарми муњаббатњои пуртобу таби хеш.

Дарзамон
Девор торафте ба ў наздиктар мешуд.
Оќибат пешаш расида, зери лаб гуфт:
— Адомас + Марселе = Ишќ.

XXV

Ў њаминро интизорї мекашид, аммо
Дар хаёлаш њам намеѓунљид, 
К-ин сон зуд
Мерасад он лањзаи масъуд.
З-ин сабаб бо шарми афзун
Љониби Девор биштофт,
То ки бо љисмаш нињон созад
Нахустин номаи ишќи љавониро,
Нињон созад варо
Аз дидаи тирезањо,
Аз он њама љохоби хоболуд
В-аз чашми њама буду набуд.

Лек оё метавон пинњон намудан
Номаи ишќу муњаббатро,
Ки дар як сафњаи пањнои Девор
Ин замон бар ту расида?

Низ онро кай тавонї пора созї,
Дар сари сина ва ё пинњон намої,
Гоњ-гоњ
Бо шавќи афзун
Бўсааш созї нињонї,
Лањзањое, фориѓ аз хешу зи дунё,
Гаштаву баргаштааш хониву хонї…



48

Марселе бо дастњои боз
Синаро бигзошт бар Девор,
Љафс шуд бар он навишта,
Лањзае беёд шуд гўё,
Дар тани поку љавонаш сабт бинмуд
Нусхае з-он номаи ишќи нахусташро.

Дуртар, дар сояи Девор
Як чизи махуфе сахт мехуфт,
Буд он шояд Динозавр.

Даррасид айёми ишќ.
Девор рўшан шуд.
Бо тамоми марѓзорон,
Бо тамоми њавзњои хаззапўш,
Бо дили сарсабзу пурљўш
Гўиё њамрангу њамтан шуд.

XXVI

Шомгањ,
Чун њавлии тасфидаи сангї хунук шуд,
Ахтарон
Байни замину осмон
Монданд овезон
Ва рўз охир чу як саг њалќа зад 
    дар гўшае торик,
Боз Марселе давон омад бари Девор,

Рўи њарфи Ишќ сар монд,
Даст бар дил -
Шуд ба ин њол интизор.
То бишуд он бачча пайдо,
Гўиё
Умре гузашт аз сар,
Худоё.
Рўз, ки чун саг тањи Девор мехобид,
Пањлў гашт.
Кўдакон дар хоби ширин 
Ханда мекарданд.
Як зани бемор њар лањза зи нав 
    мешуд нафастанг.
Эй худо,
Чашми сару чашми тиреза 
Сахт бехобанд,
Ахтарон дар осмон имшаб 
Чи камёбанд.

XXVII
Дид ў, ки баччаяк омад.
Баччае, ки динаяк ўро дар ин љо 
    масхара мекард,
Баччае, ки њамрањаш
Ў медавид аз кўчаву паскўчаи шањр.

На, набуд он бачча,
Буд Бобокалон, буд балки Одам,

Одаме, ки аз бињишти кўдакї 
   берањм берун шуд,
Ки ин њавлї аз ў гардад пури бачча
Ва бар њайвони дар Девор хуфта
Ѓолиб ояд.

Марселе медид - торафт
Баччаяк наздиктар мешуд
Ва њис мекард - бояд ёриаш бинмуд.

Як тараф шуд зуд Марселе 
Ва холї кард
Аз бањри сари ў ними њарфи Ишќро,
То ки ў њам сар бимонад 
Рўи он њарфи гуворо.
Љои худро ёфтанд онон дар ин дунё.

XXVIII

Њарду истоданд чанде, 
Такя бар он њарф карда.
Такя бар Девори Ќисмат
   доштанд онон,
Ки андар сояи худ дод љошон.
Балки соњибхона гаштанд он ду тан,
Хона,
Танг њам бошад, аз онњо буд,
Буд ганљаш - Ишќи онон,

Буд зебаш он ду мављуди љавон,
Хона,
Бо чизе, ки будаш,
Бас гуворо буд.

Њарду њам дар лањзаи оѓоз буданд,
Њарду њам сарчашмаи эъљоз буданд.
Духтар инро хубтар мекард эњсос,
З-ин сабаб њам
Зери лаб бинмуд оѓоз:
— Ман иљозат медињам…
Хоњї агар,
Манро бибўс…

Бањр, танњо бањр ин гуна карим аст, -
Медињад рањ бар канораш,
Мефишорад дар канори беќарораш,
Мебарад то уфќ 
Рўи мављњои рањсупораш…

XXIX

Пиразан 
Дар офтобак
Боз њам мебофту мебофт.
Офтоб,
Њамчун хаёлу хотироти ў,
Расида бар ќиёмаш буд.

Ин замон Девор дигар менатонист
Њамчунон дар субњгањ 
   бошад мунаввар.
Пиразан лек
Кулли ин Деворро њамвора медид
Њамчуноне сарнавишти хештан,
Аз љониби торики он њам,
Аз њамон сўе, ки дар торикии он
Боз он Даррандаи пурхавф мехуфт.
Пиразан, з-ин рў, њамора мешитобид:
То ки пурнур аст, ин Деворро
Мебоядаш аз пой то сар дид.

XXX

Пиразан бисёр мехост
Андар ављи ёдњои хештан бошад.
З-ин сабаб андар хаёли хеш
Ў баромад зуд бар он ошён,
Бар маконе,
Ки замоне
Њарду аз Девор
Њарфи зиндаву гарми 
  муњаббатро бикўчонданд,
Чун болишт бо сад орзўяш 
Зери сар монданд.

Субњгоњон,
Чун бар ин Девор

Меафтод нури офтоб,
Љисми њарду, ростї, мешуд тилої.
Њардуро тарсе ба дил буд он замон:
Ногањ мабодо гум кунанд ин сарвати 
          бемисли дунёї.

Дертар,
Дар нимаи шабњо
Ба пеши равзани пурчангу хок
Сангњои рўи њавлї
Љамъ мегаштанд 
  њамчун раммаи барра,
Даст ёзонида,
Имкон доштї, ки њар якеро 
њамчу пистоне 
кунї сила,
Њамчу китфи нозанине гарм бинвозї…

Шомгоњ 
Сангњои роњ,
К-он гармии рўзонро
Ба љисми хештан бигрифта буданд,
Бўи нони гарм мекарданд.

Рў ба рўи равзани онон,
Чун њаде, ки то кунун
   нагзашта з-он кас,

Боз њам Девор меистод.
Фикрњошону нигањњошон
Бар он Девор бармехўрд пайваста
Ва оњиста
Ќафо мегашт.
Ростї,
Худ он набуд Девор,
Дањшат буд.

Боре ў дар хоб бишнид,
(Оре, бо гўши худаш бишнид),
Ки Дарранда меѓуррид,
Бењад сахт меѓуррид
Дар он тирагии пушти Девор.
Ў зи дањшат
Љафс шуд бар љисми Адомас.
То сањаргоњон
Зи хобе, ки ба дањшат дид,
Меларзиду меларзид.

ХХХI

Нимрўзї
Боз њам аз рўи одат
Баччаякро, к-аз камон сўи Даранда 
          тир меандохт,
Хона хонданд.

Ў ќадам бигзошт
  сўи хона, аз сайдаш ќаноатманд,
Дар китфаш камони чўбии худсохт.

Лањзае пас бозгашт аз кор суратгир -
Соњиби он хонадони сербачча.
Баччањояш,
Баччањое, ки чу љонаш дўст медошт,
Њар замон з-онњо 
  ба мењре акс мебардошт,
Љумла бар занаш монанд буданд,
Бар занаш танњо -
Њам ба аксу њам дар ин дунё.
З-ин сабаб њамсояњо
   шўхона мегуфтанд,
«Вањ, бинед, суратгир
Љовидонї кардани худро наметонад»
З-ин суханњо 
  њељ гањ ќањраш намеомад,
Ба посух зери лаб 
   доим табассум менамуд.
Боз њам њамсояњоро,
Лозиму нолозим, аз рўи њавас
Бемузд сурат мегирифт
Бо сад намуд.

Меписандид ў
Замини тираву якранги суратро,

Доимо дар ин замина
Пушт бар Девору Дарранда
Мизољонро шинонда,
Акс мебардошт.
Рўзи имон,
Ё ки рўзи тўй
Ё кулли маросимњои дигар
Пиру барно љамъ мешуд пеши Девор.
Бо ниёзу хоњиши ў
Пањлуи Девор мемонданд гањ 
    тобутро њам,
Яъне, - он љое, ки буд оѓозгањ,
Бигзор, њам анљомгањ бошад.

Як замина буд суратгирро 
   бањри њама сурат.

Доим андар ин замина
Дошт ў имон,
Ки бењтар мешавад маълум инсон.

Гар ту чизе нестї,
Дар ин замина -
Пеши Девори дурушти рангпуркида
Наметонї намої 
  нокасии хешро пинњон.

Пиразан низ инчунин мегуфт.
Ў њатто кунун њам,

Баъди солу моњи бисёре нигањ мекард
Бар Девор, 
  чун бар сурати деринаи худ,
К-аз гузашти солу мањ ин гуна фарсуд.
Чашми пўшида,
Нигањ мекард, 
кулли саргузашташро дар он дида.

ХХХII

Саргузашташро
Дар ин љо
Метавонист ў дињад анљом,
Чунки он тараф танњо яке Девор буд,
Девори сарду соките,
К-аз он на имкони рањої буд,
На бигрехтан,
Танњо, ба нўги пойњо боло шуда,
Дидан буд имкон,
К-офтоб он гуна рањпўёст
В-аз тарќиши он Девор хоњї дод
Аввал рўзу соат,
Баъд моњу солњои хештанро
Дар бањои нону оби 
ин њавои зиндагибахшо…

Метавонад гуфт Марселе,
Ки аз кай

Рўи ў
Бо рўи пурожанги ин Девор 
    шуд њамсон,
Аз њамон рўзе, ки љанг оѓоз шуд
(Ин љанг на, 
Љанги нахустини љањон).

Адомас бар љанг рафт, Марселе аммо
Аз ќафои пардаи ашкаш надид,
К-аз пушти ў Дарранда њам рафт,
Оре, он Даррандае, ки пушти Девор

Буд пинњон дар љањоне тор
Умре интизори фурсати худ.
Рафт он Дарранда,
Дар Девор танњо нусхааш монд…

Баъд аз он Марселе шабњо
Рўи њарфи Ишќ,
Њарфи беканори Ишќ сар мемонд,
Сар мемонд танњо.
Фикр мекард ў дар он торикии шаб:
Дигар он Дарранда тарки вусъати 
Девор карда,
Дигар одамњо њама якљону яктан
Гирди њарфи дигаре бо њам расида –
Њарфи Нафрат.

Монда танњо
Аз тамоми халќ занњо.
Бояд онон рўзу шаб бошанд бедор,
То нигањ доранд аз љон
Оташи њарфи Муњаббатро,
Ки аз Нафрат
Њазорон бор 
Хира сабт гашта рўи он Девор.

Љамъ мегаштанд њар бегоњ онон
Даста-даста,
Њамчу мурѓи тирабахтии њамагон
Паршикаста.
Осмони сарду тира
Њамчу сарбори гароне
Буд андар ављи њавлї љовидонї.
Њар замон аз роѓи дарњо
Роњ мељустанд њар гуна хабарњо.
Њар замон
Бо доду фарёд аз дилу љон
Як нафар аз он занон
Бењол мелаѓзид ногањ
Ќад-ќади Девор,
Меафтод дар пои хати Девор,
Девор он замон
Месўхт пурозор.

ХХХIII

По ба пои ваќт лозим буд шитобидан,
Аллакай буд нимаи рўз
В-он калоба,
Риштаи сурхи калоба дам ба дам
Кам мешуду кам.
Сояњо бар рост лаѓжиданд.
Кампир
Лањзае во кард чашми хирабинашро -
Рўи њавлї аз либоси шуста пур буд.
Рўи њавлї
Аз њавои гарму бўи собуну 
  аз ѓайбати пайваста пур буд.

Аз дилу љон
Ин замон
Духтарчае 
          дар гўшае собунњубобак пуф мекард.
Аз кафаш собунњубобак мепарид он љо 
      ба њар ранг,
Лањзае рахшида,
Меафтод њар як 
  бенишон рўи рањи санг.
Духтар аммо тан намедод.
Оќибат
Аз чўбаки тилло-ш як собунњубобак

Аз њама боло баромад,
Дид хуршеди дурахшонро,
Дар паси Девор,
Гўё аз уфуќ он сў.
Пас он
Рахшида ѓоиб шуд.
Духтарак,
Розї зи худ,
Шодона хандид.
Хандаи тифлонаи зебо
Њавлиро
Пур кард сар то по.

ХХХIV

Марселе, чун бар асо,
Такя ба њарфи Ишќ карда,
Интизорї мекашид.
Мужда омад, ки Адомас бозмегардад.
Интизорї мекашид ў,
Дар ќафо -
Рўтира Девори сиё.
Андар он испедфомии сањаргоњон
Чунон бар дидааш омад,
Ки њавлї нест сангї, 
   бал кулањхўдист…

Рўи роњи интизорї 
   пойњояш шуд карахт.

Интизории варо ду рўзу ду шаб шуд.
Боз њам ў интизорї мекашид.
Љумла мегуфтанд занњо:
«Рав, ягон чизе бихўр,
То бозгаштат мо њамеистем…»

Сар њамељунбонд бас бењол ў танњо.

ХХХV

Ў ба зўре рост меистод.
Буд бегањ,
Ки баногањ
Дар хаёлаш,
Оре, ўро дар гумон
Боз он Дарранда
Аз дарвоза ворид гашту 
  дар Девор шуд пинњон -
Хост фарёде барорад, то гурезад он,
Вале таъхир кард.
Дарзамоне аз ќафои як аробача
Аз њамон Дарвоза ворид шуд
Ду нафар марди шинелпўш.
Дар аробача, надонист ў, 
Ки биншаста ва ё хоб аст марде 
(Низ чун онњо 
  шинели аскарї бар дўш).

Марселе наздик омад -
Гўиё он ду нафар
Пурсиданї буданд чизеро аз ў,
Балки мегуфтанд гапњое муњим,
Лек Марселе намефањмид чизе.
Марди суратгир, 
  ки низ интизорї мекашид,
То кунад ин лањзаро љовид,
Рў пўшид.
Љумлаи њамсоязанњо
Низ фањмиданд.

Чизеро намефањмид 
   як Марселе танњо.

Дастњояш бар ќад овезон, њамеистод,
Зери лабњо
Ончуноне паст, 
  ки худ њам намефањмид,
Кард ово:
— Адомас!
Буд умедаш, ки њама хоњад аён шуд,
Он ду тан хоњанд шармид 
   аз хатои хештан.
Лек овози шиноси зўрманде
Аз аробача љавобаш дод: «Ман!»

Боз олам шуд хамўш.
Оќибат, марде аз он ду тан, ба ў гуфт:
«Хоњари љонам,
Бигир ўро…
Ва ё…»

Марселе худро фиканд он сў
Ва рўи дастњо бардошт Адомасро,
Ва њайрат шуд саропо - 
Охир, ў чандон сабуке буду 
    зору бепаноњ!

Бар аробача назар бинмуд њатто:
Кулли Адомас - њамин оё?
Оре,
Он чизе, ки рўи дастњояш дошт ў,
Кулли Адомас буд.

Кулли ёри хештанро
Бурд ў аз байни њавлї сўи тањхона.

Аз паяш пайваста 
   он Девор њам мерафт.
Рўи он 
  яке рангинкамон 
   раќси алам мерафт.

ХХХVI

Дар дили Марселе њоло 
  шўълаи уммед тобон буд.
Сахт пўшида дари тањхонаро,
Дар тирагї 
Медод идома ў фиреби хештанро.
Ў, ба зону уфтода,
Бори рўи дастњо 
  овардаи худро бибўсид
В-он замон
Аз дањшату тарси сукути бас гароне, 
      ки фароњам шуд,
Бо алам ќањ-ќањзанон хандид.
Чун Адомас 
  бо ду дасти бас харобу 
    бас дарозаш
(Аз чи ин дастон дарозанд инчунин?)
Сўи худ ўро кашид,
Бењад мутеона ба ў часпид.

Лек ин дам пойњояш,
Пойњои нозуку њассосу зебояш
Натонистанд дарёбанд 
   љуфти пойњои дигареро.
Пойњои сап-сафедаш 
   дер гоње метапид,
Њамрози худ - пои Адомасро надида,
Чун ду моњии ба соњил афканида.

Он ду пои нозуку њассос,
Љустуљўи хешро бебор дида,
Оќибат навмед монданд, орамида.

Дарзамон рангинкамон 
Гардид пинњон.

ХХХVII

Ними шаб,
Марселе,
Чун фањмид,
Ки то ин аламро 
  аз рањи чашмон нарезад,
Њељ гањ хобаш нахоњад бурд,
Аз болин бадар рафт.

Муштњояшро ба рўи синааш афшурд
Ў урёнсару получ
Ба сўи соя,
Яъне, љониби Девор,
К-андар тирагии љовидонаш
Хуфта буд Даррандаи озор,
Рањ бигрифт.
Наздик омаду як лањза сокит шуд
Ва пас рў сўи Девор овариду туф кард
Аз љону дил 
  бар афти он Даррандаи малъун.



67

Сипас, бо мушт бар Девор куфта,
Дастакони хештанро кард ѓарќи хун.
Чуноне муштборон кард,
К-аз ангуштњояш шуд људо нохун.
Њаме часпида бар Девор,
Онро мехарошид,
Аз алам в-аз дард 
  гоње њам нафасгардон шуда,
Мекард бо поњои зебояш лагадкўбаш
Ва мўњои парешонаш
Чу борон гўї мезад беамон чўбаш.

Зи худ њам бехабар,
Њам бехабар аз дастњои ѓарќаи хунаш,
Басо Даррандаро ў кўфт бо дастону 
    бо поњои зебояш
Ва охир,
Рафта аз њолат,
Яке лаѓжид ногањ ќад-ќади Девор,
Бар пояш.

Њамон лањза
Сукунат бар замин афтод.
(Ба худ ў гуфт:
— Њоло бемањал афтоданат…)
Аз нав сарашро бо ѓуруре карда боло,
Хест ў аз љо
Ва бар чашмони сардаш

Дўхта чашми адоватро,
Ба хашми бекароне инчунин гуфто:

ХХХVIII

Касе бошї-набошї -
Тарс ё Таќдир,
Ё Дарранда ё Эзид
Ва ё Шайтон ва ё Инсон -
Касе бошї-набошї,
Аз љањони тираат берун биё,
Дар як нафас ѓолиб бишав бар ман,
Маро гум кун ту аз рўи замин, 
    хокистарам бинмо,
Бикун саркўб зери по, -
Аз ин ањволи ман бењтар шавад њоло.

Наход аз дил туро бигзашт,
Ки ман гаштаам маѓлуб?!
Бубин ту ин баданро,
Ин љавонии дилу танро,
Бубин пешобаѓалро,
Соќњои поку рўшанро -
Бубин дар пеши худ наќши азалро,
Яъне, 
       он ваќте ки ман будам дар ин олам,
Набуд аз ту дар ин олам нишоне њам
Ва ман љовид мемонам дар ин олам,

Даме, к-аз ту намемонад нишоне њам.
Ту медонї,
Њамебояд бидонї, к-имшаби торик
Дар тањхона, рўи вожаи Ишќ
Оќибат ман гаштам обистан.
Ту мефањмї - писар тавлид хоњад шуд,
Писар! – 
Њамчун давоми умри Ўву Ман!

ХХХIХ

Чунин гуфту бирафт ў – 
  хаставу хомўшу дилхолї.
Чунин гуфт ў ба шеван,
Бояд охир инчунин мегуфт,
Азбаски наметвонист ногуфтан.

Њамедонист, к-ў ѓолиб набуд,
Бо њоли зор 
Аммо сабукдил шуд аз ин рафтор.

ХL

Адомас гиряњо мекарду менўшид
Ва ѓамгин,
Зери лаб, пурдарду дањшатнок оњанге,
Њамора мебаромад 
  рўи мизу бо њаросонї

Ба тиреза нигањ мекард.
Дар он 
  ў пойњои рањгузарњоро њамедид,
Пойњое - чобуку чаќќон,
Пойњое - хаставу ларзон.

Ба пушти шиша поњо медурахшиданд,
Њамчун нур њар сў медавиданд.
Пойњо - бахшу атои олами дигар,
Чу алмосе, ту гўї, 
  шишаи тирезањоро мебуриданд,
Њамзамон маљбур мекарданд
Чашми хешро нимкоф бинмудан
Ва дилро 
  сўи љањли беилољї низ бикшудан
Ва рўи мизи куњна мушт кўбидан,
Љањонро нафрати беинтињо бинмудану 
      пайваста нўшидан:
Чи нўшидан, ки њар љомаш 
   яке дарди дигар бошад,
Баробар бо њисоби 
   пойњои рањгузар бошад…

Вале шабњо…

Њамеомад ба зўре
То ба пеши пойњои рўшану зебои Марселе,
Ба онон дарфитода,

Мењрубонињо њамекарду навозишњо,
Фушурда беамон бо панљањои 
   хушку пурзўру дарозаш
(Аз чи ин дастон дарозанд инчунин?).

ХLI

Аз тањи кат Адомас берун намуд 
    ќуттии деринро,
Ки пеш аз љанг рафтан
Андар он 
 анљомњои мўзадўзиро нигањ медошт.
Гирифта ќолаби коромадашро,
Пеш монда ќуттии лабрези ќатронро
Ва баста
  пешбанди хештанрову дањонро
Карда пур аз мехи чўбї,
Дод оѓоз ў ба кори хеш.

Њамон дам
Пеши чашмони тиреза 
  пур зи тифлон шуд.
Њама мехост дидан – 
  чун патинка мешавад пайдо
Ва кафши нозуку зебо.
Вале дар дил њама буд интизори он,

Ки хезад мўзадўзу пешбанди 
    хешро гирад

Ва тифлон 
  бо ду чашми хештан бинанд,-
Андар зери љисми 
  пуртавонаш пойњояш нест.

Пойњоро бозгардонед!

XLII

Буд ў собир
Ва охир
Бо худаш як рўз танњо монд.

Боз чашмони тиреза
Баъд аз ин сарду тињї буд,
Чунки мардум, 
Оре, мардум љумла медонист,
Бењад хуб медонист:
Зери пешбанди кории ў 
   њељ чизе нест…

ХLIII

Оташи дилро,
Ки берун аз дањон мешуд њамора,
Кард хомўш ў,
Гирифта бар дањонаш чанд мехеро

Ва бо љањди дуболо
Бо њавас часпид бар кораш дубора.

ХLIV

Кафшњояш 
Бењтарини кафшњои дањр хоњад буд.

ХLV

Инчунин метофт аз њар сўй,
   бар чашми назора:
Адомас дар зиндагї 
  бар хеш њайкал мегузорад.

ХLVI 

Бехабар аз асли кор
Он ќадр шуд хурсанд Марселе…
Бегањ ў 
Баргашта аз кору
         дари тањхонаро ќуфл аз дарун дида
(Чашми равзан низ буд 
   бо парда пўшида),
Аз дилаш бигзашт:
Адомас, аз афташ, мекунад роњат…
Буд њангоми хўроки шом – 
Дукон рафту харид аз ину он,
Њамворааш як фикр андар сар:

Баъд аз ин ањволашон 
   хоњад шудан бењтар,
Ки дар пањлўи ўи зор
Мекунад Адомасаш њам кор.

Баъдтар њамсояњо дарро шикастанд,
Ў њамон дам,
Пеш аз њар чиз
Љуфти кафшро дид.
Кафшњои сип-сиёњи нав,
Чу мармар,
Балки чун пайкар,
Бале, чун пайкари љовид,
Пеши њар чашме дурахшида,
Фарши намро њусн бахшида,
Љуфти кафши поки дилрас,
Љуфти кафш –
Андозаи пои Адомас.

Њамзамон
Аз шифти хона 
Њамчуноне аз само
Як љуфт дасти хушк, 
Дастони дарозе буд овезон
Ба сўи кафшњо -
Он љуфти кафши поку рахшон.

Боз
Мехобид дар як кунљ курсии куњан,

Курсие, к-ў, 
Низ бо он дастњояш,
Як тараф афканда буд аз зери пояш
(Аз чї ин дастон дарозанд инчунин?!).

ХLVII 

Марселеро
Љумлаи њамсоязанњо 
  сахт мекарданд талќин:
Зуд бояд
Кафшњоро ў фурўшад,
Дар бањошон 
  ниматобуте бифармояд…
Њаст баски љумларо фањмо:
Андар ин њавлї бувад пул 
    тухми анќо…
Лек Марселе ќавирўњ
Сар њамељунбонд бо андўњ.

Баъд оварданд љумла рўи дастон
Ниматобуте на,
Тобуте бутун берун зи тањхона – 
Адомас буд калон.

Кард хоњиш Марселе -
Тобутро монанд андар пои Девор,
Интихобид ў худ он љоро,

Ки кулли тирагињоро макон буд,
Яъне, он љоро, ки дар соя,
Дар дили торикии љовид 
Дарранда нињон буд.

Гуфт суратгир:
«Андар соя
Сурат табъи дил њаргиз намеоя»,
Буд Марселе
Ба њарфаш лек подор – 
Монд тобут он љо,
Андар пои Девор.

Адомас он љо калон буд –
Ончуноне ки аз оѓози љањон буд –
Бо ду кафши бас калонаш,
Бо ду кафши тозаву зебову рахшонаш
Гўиё бар фарш,
Меафшурд по бар погањи тобут.
З-ин сабаб њам
Дар назар метофт,
К-ин ќуттї
Барои ў басо танг аст.
Кўдакон он сўй медиданду њар дам
Њайрати онон њамеафзуд –
Ки аз баъди мурдан
Одамї оё зи нав меёбад он чиро,
Ки андар зиндагї гум карда буд?

Бо ѓурури љовидона,
Њамчу гул андар дами бод,
Бо сари болош Марселе
Ба пеши дастгоњи 
  бози суратгир меистод.

Муштњояшро гирењ карда,
Лабонашро газида,
На ба мурда,
Бештар гўё назар мекард
Бар Девор.
Ў
Ба мисли модагурге 
Буд тайёр
Ин замон њам бар садои тир,
Њам бар кулли гирудор.

На!
Танњо ба хашми бенињоят
Ишками афзудаашро ў 
   ба дасти хештан медошт,
Лозим буд ўеро, ки хоњад бар љањон 
     омад кунун,
Кардан њимоят.
Баски бо андешаи фардои матлуб аст,
Кай дар умр маѓлуб аст?!.

Боз њам омад накард он рўз кораш,
Набаромад он ягона 
   сурат андар рўзгораш.
Айби суратгир нест, албатта.
Ў он лањза, 
Худ бо худ њаме оташ гирифта,
Љумларо дар сурати ёдаш гирифта…

ХLVIII 

Бас аљиб аст аз барояш:
То кунун бар ёд меояд варо 
    он марѓзоре,
Ки бар ў рух дода буд дар хобњояш.
Лек ин бор
Рўй-рўи марѓзор 
  андар шино буд меѓњое,
Њар тараф карда парешон 
   меѓро бо дастњо,
Ду чашм сўи тирагии ширфоми 
    чун саробаш,
Марселе он дам шино мекард
Андар љустуљўи аспи испеде, ки боре 
Шуд дучори ў ба дарёбоди хобаш.

На само њаст,
На замин,
Меѓу меѓу меѓ, 

Њар сў - як њамин.
Бояд ў сайёраро аз хеш оѓозад
Ва бо сайёра 
  андар марѓзори ќисмати худ
Хешро аз хештан,
Аз хештан созад.

ХLIХ

Чашм бикшод ў -
Набуд аз пардаи меѓи сапед осор,
Пеши чашмњояш буд
Як пурзахму пуртарќиш он Девор.
Он Девори дида эй басо ѓам, 
    эй бас андўњ, 
     эй бас озор.

Бар тиреза, инак, ў бисёр шуд наздик.
Марселе аз ў пурсид
Бо лабњои хуншор аз газидан:
— Гў, чї мехоњї ту аз ман?
Дарзамон Девор њам додаш љавоб:
— Офтоб…
Ин лањза Марселе фиѓон кард
Аз дилу љон,
Њамзамон Деворро кард аз худаш дур
Њамрањи он дарди носур.

Низ аз ботин мунаввар гашт Девор.

Меѓ њар љониб парешон шуд.
Аз паси уфќ асп њам 
   аз нав намоён шуд.
Дастњояшро ба њам молида, Марселе
Навозиш кардани аспи сафедашро 
    њавас мекард.

Баъд ким-кї сўи ў хам шуд,
Араќњои варо бинмуд пок,
Он гоњ бо овои кампирона
Дар гўшаш бигуфто:
— Бачча кардї, эй зани бебок…

L

Бўи нони гарм меомад зи њавлї,
Шом шуд оё?
Агар дар шањр
Бўи нони гарм 
  ин сон фаровон аст дигар,
Метавон гуфтан, 
  ки мардон бозмегарданд.
Оре, бозмегарданд мардон,
Чунки дар пушти тиреза
Мешавад њар дам баланд овояшон.
Кампир шуд њайрон,

Ки аз бозомади мардон зи кор
Ин гуна ѓофил монд.
Сахт ўро ногањон шояд ѓанаб бурд,
Хотироташ бо сари худ, з-ў људо, 
    чун Ваќт љорї буд.

Дид дар дастони занњо 
   ў либоси тозаро,
Омад ба ёдаш – 
З-ин мувофиќтар барои шустушў 
    рўзи дигар нест,
Рўзи шанбест.

LI
… Рўзи шанбе.
Марселе њам тифлаки худро замоне 
    дар сари дастон
Пасон, аз дастакаш бигрифта,
Бањри шустушў њаммом мебурд.
Лањзањои хуштарин буд –
Бўѓ аз њар љонибе мезад фаѓона,
Њамчунон пероњани шоњї 
   ба љисми одамї мешишт,
Мепечид њам чандин ќабат 
   бар љисми урён нозукона,
Об њам
Бо љумла узви одамї –
Аз пой

То сар –
Њамзабон мешуд
Ва овои латифи љумлаи занњо
Баланд аз љисму љон мешуд
Ва лањза-лањза
Обу љисмњо бо њам ќарин мешуд.
Ва овои нахусти шодии одам
Зи рўзи омадаш бар арсаи олам –
Њамон эњсоси чун олам ќадими ў
Баланд он лањза 
   то чархи барин мешуд.

Ва тифли хешро Марселе
Мекард аз њама гарду ѓубори 
    рўзгораш пок,
Собун бар сараш молидаву мешуст
То он лањзае,
К-ў мегурехт охир 
   зи дасташ ногањон чолок.

Лек ин як лањзаи хуш,
Лањзаи шодии аввал ё азалро
Буд подоши гароне – 
   беќарориву азоби шаб,
Шабони тори исёнї,
Зибаски љисми ў 
   бар раѓми ин дунёи пир

Онгуна боќї буд 
   љавону аз љањон носер
В-ин дам
Гашта аз рухбозињои 
   оби гарми бењаё бедор,
Мекардаш њама шаб сахт љонбезор,
Бепарда
Њаќи поку њалоли њамдамии хешро 
         бо љисми гарме
З-ў талаб карда.

Соњиби њаќќу њуќуќи хеш бошад 
     љисми инсон,
Соњиби њаќќу њуќуќи љовидон,
Љовидон – чун зиндагонї,
Низ оѓози њама оѓозњои дањри фонї.

В-андар он шабњои тира то сањаргоњон
Нафасгардон
Азоби гўрро медид Марселе
Ва зору ноилољона ба љисми хеш 
    мепечид Марселе.

Љисми покаш беамон месўхт,
Баски бояд ончунон месўхт,
К-андар як кафи хокистари он,
Ё ки андар турбати ў,
Андар он чизе, ки мемонад

Зи љисми фониву пурњасрати ў,
Дар љањони тирагї афканда нур,
Ояд падид ин лањза шодии вафо –
Асли булўр.

З-ин сабаб, то субњ
Дандонаш фурў мерафт бар лабњо,
Бо ду дасти хеш меафшурд
Болишро ба рўи синањои хештан шабњо.

Ин тариќ 
           аз резањои хотироти рўшани шабњо
Сер мекард ў њама шаб 
   љисми пуртобу табашро,
То ки љонаш хешро воло бидорад,
Хешро маѓлуб нашморад.

LII

Пеши Девор,
Соя бар рўяш расида,
Пиразанро ногањон ларзонд.
Офтоб андар уфуќ мерафт поён.
Рўи санге нарм мехуфт
Як рахи пасмондаи нуру њарорат.
Буд равшан, к-ин замон соя 
Њама Деворро 
   аз хеш хоњад баст пироя.

Як замон ин лањзањо 
Деворро мегуфт тарк,
Мефаромад тўи тањхона,
Лек дид имрўз кампирак:
Калоба монда андак,
Курсиашро з-ин сабаб бардошта,
То ба хатти охирини хотироти хеш
Рањ бурд –
То вопас хати нуру њарорат.

LIII

Инак, аз њаммом занњо бозгаштанд,
Љумла бо шўхиву ханда,
Бешитоб аз байни њавлї роњ бурданд,
Дарзамон то ношикебо
Љо шаванд ин дам бари оинањо.
Шона хоњад кард ин дам
Њар зане мўњои фаттонро,
Мўи овезону ларзонро,
Бо дили њассос хоњад гўш дод
Бар садоњои тани хеш,
К-аз хурўши об ин дам беќарор аст,
Хуб мебинад: 
  тани зебош чандон беќарор аст,
Менагунљад њељ дар пироњани хеш.

Мон, чунин бошад,
Мон, ки нури ёд шодиофарин бошад.
Њам сафарњое ба ќаъри асрњо бошад,
Ќисмати одам ба дасти наслњо бошад!
Кўдакон бигзор имшаб хуш бихобанд,
То сањар 
  барваќттар бар кўча биштобанд,
Баски фардо рўзи бозор аст,
Њар яке фардо 
  ба савдое гирифтор аст…

Инак,
Ид бод ин бору њар боре!
Хоби хуш бошад њама шаб
Рањ ба бедорї.

LIV

Мард шуд ўро писар.

Њар субњ Марселе
Мегуселонид бар кораш.
Ў намекард он замон андеша аз бахте, 
     ки ўро њаст,
Лекин он ќадар хушбахт буд
Њар субњ, њангоми гуселондан ба кор,
Шомгањ, гоње ки баргашти писарро
Буд аз кор интизор.

Лањзањое низ, к-аз бањраш њамепухт
Хўрданињои лазиз,
Баъдтар њам,
К-ў рафиќони худашро 
   интизорї мекашид,
То дергањ мехонд бо онон китобе
Ё ки гањ то нимашаб мешишт
Гарми сўњбати ширину бобе.

Он замон ў
Дар кадомин кунљаке биншаста хомўш,
Бо њавас медод бар гапњои онон гўш,
Њар дам ноаён мекард ѓамхорї
Ва хушбахти љањон буд, 
   ки дар ин дамњо
Зи ёдаш рафта буд Девор,
Буд ин лањза фаромўш гўиё оне,
Ки андар зулмати љовид мезист,
Он ки маѓлубаш нагашта,
Лек худ њам њељ маѓлубаш 
   намудан менатонист.

Он замон
(Ёдаш ба хайр!)
Айёми осоиш ба дунё буд,
Балки бењтарини рўзњо буд.

Марселе армони бисёре надошт,
Мехост танњо –
Рўзњои хуш бимонад бардавом
Дар њама айём.

LV

Он сањар фарзанди ў аз зери кат
Кард он ќуттии деринро бадар,
Дар тањи он
Карда ў љумла китоби хешро пинњон
Ва Марселе яке фањмид, –
Баъди солњои беш ташвишро аён дид.

Рўй бар Девор овард ў,
Њамоно бо худ андешид:
Шуд бедор
Аз нав боз он Даррандаи хунхор.
Бояд ў омода бошад,
Чунки рафт айёми осоиш,
Расид айёми ташвиш.

Шояд он айёми некў
Буд танњо дар хаёли ў.

LVI

Пеши ќуттї
Љониби модар 
  њамегуфт он замон фарзанд:

— Дар ин њаст асбобе, ки бо он
Метавон пўшонд пои одамон,
Балки пўшондан 
  зи сар то пои онон метавон,
Сер кардан љумларо 
   з-ин баъд бо нон метавон.

Карда ўро гўш, модар
Худ ба худ андеша мекард:
«Содаи ман, тифлаки бедард…»
Он лањза писар
Гўї фикри модари худро шунида,
Боз меафзуд:
— Оре, ин на кофист,
Лек ин љо љумла асбобест, ки бо он
Метавон хушбахттар бинмуд 
    кулли одамонро,
Мардуми рўи љањонро.
Мекунї бовар
Ба ин, модар?
— Низ манро метавон хушбахт кардан? 
Аз дили Марселе бигзашт,
Боз њам гўё писар ўро шунида,
Бар гапаш афзуд:
— Аввал, модари љонам, туро
Метавон кардан яке хушбахти дунё!

Баъд Марселе
Ба ним овоз гуфто ё худ андешид:
— …Девор…
Аз дилаш бигзашт танњо,
Дањшате ўро фаро бигрифт аммо:
Гашта ў маѓлуб оё?

LVII

Монда он рўз
Рўшан андар ёди кампир.
Он ќадар рўшан,
Чу хуршеди сањар рўшан.

Чун њамеша пиразан 
   барваќт хест аз хоб
Ў зи љогањ бингарист аввал 
   суи фарзанди ѓамхор,
Баъд, чун одат, - ба Девор.
Бингаристу гашт њайрон,
Ин ќадар барваќт шуд хуршед хандон.
Баъд аз он танњо, 
  назар бинмуда рўшантар 
       зи чашмони тиреза,
Дид болотар аз он Девору Дарранда
Парчами болои рахшанда.
Дар дами боди вазон бехуд тапида,
Парчам он дам бегумон метофт зинда.

Пеши чашмони њар одам –
Оре, 
Девори сиёњи 
  сарбасар пурзахму пурчин
Аз шуои мењри тобони сањар 
    бисёр мерахшид
Њамчун киштие дар бањри љовид.

Лек Марселе намедонист
Он киштї 
  кадомин љонибе хоњад шино кард.
З-ин сабаб,
Чашм аз тиреза канда,
Рў овард бар фарзанди фархунда:
— Бубин…
Дар рўи Девор…
Парчами Ишќ аст подор?..
(Ў надида њељ гоњ ин гуна парчамро,
Валекин
Дошт бовар:
Парчами Ишќи њалолу пок
Мављуд аст дар дањр!)
Гуфт фарзанд:
— Оре,
Бошад парчами Ишќ.

Модар имон дошт – 
  аз марде, ба ин зўру фурўѓ,
Барнамеояд дурўѓ.

Марселе он гоњ безинњор
Берун шуд зи тањхона ва роњї гашт
Сўи парчами Девор.

Њавлї аз шуои лолагуни субњгоњї
Медурахшиду шино мекард
Бо кулли ѓаму ташвиш
Ва дарду ѓуссаву хоњиш
Ва бо он сабри сангї,
Нафрати бисёр,
Тарси бешумор,
Он гуна – бо нону намак,
Бо дарди бисёри худу он шодии андак
Шино мекард.

Киштї куњна буд, тањхонааш – бисёр,
Мамлу аз тамоми бор…

Ин сон пеши Девор
Марселе њис кард рўшан:
Мекунад њавлї шино
(Аммо, намедонад куљо…),
Азбас насими субњ бозї менамуд ўро 
     ба доман,

Бўсањо мекард аз рўяш
Ба мењри гарму нотакрор,
Он дам 
    мебаромад Мењри љовид аз паси Девор.

LVIII

Пиразан шуд ѓарќи бањри сояњо,
Мебофт аммо боз – 
Бояд ў дињад анљом 
Бар оѓоз,
Варна кай шавад ором.
Ў боз интизор аст,
Интизори љовидон –
З-оѓоз
То анљом.

LIХ

Њељ кас огањ набуд…
Ў низ донистан наметонист,
Аммо
Бо кадомин њис
Њамебоист медонист.
Оре,
Бояд ў донад

Ва мардумро
Бари Девор хонад,

То ба зўри вањдати дастон
Рањеро бозбанданду бурун н-ояд дигар 

з-он зулматистон –
Аз дили Девор
Он Даррандаи ѓаддор.

LX

Як шаб, њини хоби мардум, аз Девор
Берун омад он хунхор.

LXI 

Субњи рўзи дигар
Одамонро љанги нав бедор кард.

LXII

Он гоњ дар Девор
Шуд пайдо
Паногоњ – 
Вожаи сарду сиёњ.

LXIII

Як рўз Марселе 
   ба он тањхона поин шуд.
Дар он љо мардуме бо бастањо,
Бо обу нон
Аз љанг буд пинњон

Ва он тањхона 
  бўи тарсу вањми одамон мекард,
Бўи калламуш, 
   ашку араќ, 
    дарду ѓамон мекард.

Он љо танг буд бењад ва одамњо
Њамоно танг мекарданд 
   он сон њамдигарро
Аз барои љое дар зери замин он љо.

Ва ў бо хеш андешид, ки дар ин љо – 
Дар ин зери замин њам
Љанги хурду ноаёне мекунад 
   њар лањза сар боло.

Дар ин љо њам ба чашмон ноаён,
Аммо калону пурзиён
(Чун тарси Инсон?)
Гашта Динозавр пинњон.

Ў касеро дар дилаш мањкум нанмуд,
Одамї аз њар љињат ин лањза ўро 
     ошно буд.

Рафт берун.
Њељ кас ўро нагардонд аз рањаш.
Лек як кас бо дили сард

Зуд љояшро,
Њавояшро
Зи худ кард…

Аз барои чї, Худоё?

Марселе берун баромад -
Олами пањно ба чашмаш
Тофт монанди паногоњи азиме,
К-андар он њоким бувад
Рўњи Динозаври лаиме.
Буд чунин мушкил, аз ин рў,
Парчами гарми муњаббатро бар он 
Девори воло парфишон кардан.
Кулли дањри бењудуд
Як паногоњи азиме буд,
Аммо
Љои пинњон гаштане ку? -
Њар куљо
Бўи дуди сўхтору 
бўи маѓшуши араќњои бадан
Мерасад бо бўи тарси мову ман.

Пас чи сон бебок 
Динозаврро куштан тавонї,
К-ў баробар дар вуљуди љумла 
   дорад зиндагонї?!

LXIV

Дар бари Девор меистод,
Њамчун дар бари таърих, њайрон -
То куљо рањ бурдани худро намедонист,
Пеши чашмаш мешуданд
Шањрњову одамон
Бо хок яксон.
Хок месўхт,
Об месўхт,
Дар само мањтоб месўхт.

Фикре берањмаш њамеафшурд:
Оё ў шуда маѓлуб? -
Ќалбаш,
Ќалби гармаш
Он замон
Гўё бишуд як пораи Девор.
Оё
Баъд аз ин дар дањр
Љое нест аз бањри Муњаббат -
Мурѓаки паркандаи ављи саодат?

Аз миёни дуду оташ
Мепарад мурѓе суи Девор,
Худро мезанад 
  бар сангњову мешавад пора.
Мезанад худро бар ин Девори бењис,

То пас он бебол чун санге биафтад 
              рўи сангистон.

Аз чи бисёр аст ин сон
Санг дар рўи љањон?!
Шояд ин сангон њама 
   чун мурѓакон буданд,
К-аз ављи само афтода, 
   сангони сияњ гаштанд?

Марселе ба зону зад
   миёни њавлии сангин,
Суљуд овардаву њар сангро бўсид,
Бехи гўши њар як 
  нолањо карду мадад пурсид.

Њамон лањза
Тамоми санги њавлї зинда шуд
(Андар хаёли ў фаќат),
Сўи само пар зад
Ва дигар
Њар яке з-он сангњо
Тайёра метонист будан,
Санг њам,
Сарбози љонбиспурдаву бонанг њам.

LХV

Буд номаълум, к-ў маѓлуб гашта,
Лек хушкид,
Бетароват шуд
Њама он шањрњои ормонї,
Дар дилаш дигар 
  ба хоки тира яксон буд
Ва ў, чун боди пойиз,
Дар миёни он њама вайронањо 
   сарсону сарсон буд.
Њатто дар хаёлаш њам набуд
Бишкастањои рўзгори рафтаро чидан,
Ки мефањмид бо андўњ -
Бењуда-ст кардан 
  шишаи бишкастаро пайванд.

Лек бар гўрондани он рўзгоронаш 
   дилаш њаргиз намешуд,
З-ин сабаб, он љумларо дар хештан
Бо вожаи пурдарду њайрони «Чаро?»
Печонд, њамчун дар кафан…

LХVI

Ў хуб медонист -
Фарзандаш фаќат бар ин саволаш 
   метавонад посухе бидњад,

Варо фањмонад осон,
Лек ку ин лањза фарзанди њамадон?!

Худ бирафт аз хона, 
  даъватро нагашта интизор,
Танњо гањи рафтан зи хона
Парчами мењру муњаббатро 
Нишон монд аз худаш болои Девор.

Кард пинњон Марселе дар ќуттї онро, -
Дар миёни ёдгори шавњару фарзанд.

З-он пас 
Њамчунон ќалбаш 
  нигоњаш њам тињї шуд,
Сард њам шуд,
Гўиё дасте зи Девор 
Њиссаеро канд,
Он ќисмат кунун аз асли худ дуру људо
Бояд бимирад.

З-ин сабаб шояд дигар бисёр
Меомад бари Девор
Дар ин љо фаќат ў лањзае мешуд
Каме наздик бо худ.

Мо гање вомондаи хешем,
Гањ - вомондаи таќдир,

Гањ дар панљаи таќдир бетадбир,
З-ин Девор
Чашми хешро аммо намегирем,
То пайваста асрори варо хонем,
Дарди талху бисёри варо донем.

З-ин рў,
Дарди худро бурд бо њасрат фурў.
Як дам њамоно аз ѓаму андўњ раст,
Он Љузви дур аз Кул
Зи нав бо Кул бипайваст.

LХVII

Истода Марселе пањлўи Девор,
Рўи ў чун рўи Девор
Пур зи чин асту зи ожанг.
Оламаш гоње фаромўш,
Мекунад ў хешро гўш.

Шояд ин ќисмат набуда,
Шояд ин байти њазинро ў зи њасрат
Худ барои худ суруда,
Шояд инро љумла андар бофтан
Шуд муяссар бофтан.
Он гуна гиро бофтан, к-аз бехудї 
   бар бофта бовар намудан,
Он чунон бовар намудан,

К-ў намедонад дигар – 
   чун ќиссаро охир намудан…

Шояд андар ин фасона 
   асл пинњон буд?
Ќисматаш шояд ки бо ин ќисса 
    яксон буд?

Метавонист ў, 
  к-аз ин хушрўзтар бошад?
Магар Девор 

имкон дошт бахшад рўзњоеро барои ў,
К-аз ин бесўзтар бошад?
Худаш њам метавонист
Ќисмати билкул дигарро љои умри 
   љориаш фањмида битвонад
Ва ё ки рўзгори дигареро 
   умри худ донад?
Ба љуз ин, 
Нест асноде, ки гўяд боварибахшо:
Њар он чизе, ки буд, аз сар гузашт ўро.
Магар як пора коѓаз, 
   гарчи бошад муњрдор,
Гум гаштани он яккафарзанди варо
Бешубња метвонад кунад иќрор?
Танњо нест имкон хубтар дидан,
Зи дигар хуб санљидан.
Аз ин рў, ў нахоњад кард бовар:

Марде – 
Зебову љавону 
  ќадбаланду дилписанд он сон
Тавонад гум шудан 
   якбора беному нишон.
Бояд, ки бошад мўљиби он –
Њељ не, тире,
Садои таркише, 
Дарранда ё Инсони хапгире
Ва бояд дар замин бошад кафи љое,
Ки дар он 
Тифли ў истода бошад побаљо
Чун парчами 
  пур аз љилои Ишќ нофармон
Ва то њол истодаст ў –
Њамон ќоматбаланду пуртавон,
Онгуна пурзўру љавон.
Чун метавонад гум шудан
Ингуна як Инсон?!

Чи ноњаќ бошад оне, ки бигўяд:
Љанг охир шуд.

Динозавр ин замон њам боз подор аст,
Ононе, 
  ки аз майдон ба хона барнагашта,
То кунун андар набарданд.

Инак, ў њам
Кай шуда маѓлуб?
Фирўзї – 
  накўфарзанди худро интизор аст.

LХVIII

Инчунин бошад агар,
Бояд њама таъзим бинмоем мо
Бар њайкали пурорзўи зиндаи модар –
Њам он модар, 
  ки охир ёфта гўри писарро,
Њам ба он модар, ки андар интизорї 
    коста нури басарро,
Баски онон
Љумла бар пирўзии љовид њаќдоранд.

Фарзандони онон 
  то кунун андар набарданд,
Он њама 
Фарзандњои нављавон, пурзўр, зебо
Бањри пирўзї фаровон ранљ бурданд.
Бањри он пирўзие, 
  к-аз љумлаи пирўзињо волост,
Бас пирўзие аз бањри фардост.

Мо њама бошем бояд
Аз барои модарон пушту паноњ.

Љону дилро пок дорем 
   аз барои парчами Ишќ –
Он ягона парчами подору зебо.
Пас њама имрўз бархезем,
Љумла сар фурўд орем
Пеши модарони 
  аз ѓаму андўњњо њайкалшуда,
Ки љавони љовидон фарзандњошон
Дар набарди љовидон маътал шуда…

Сар фурўд орем
Пеши модарони мењрубону содадил,
Хушкљисми бемадоре
Аз ѓамони интизорї.
Эй басо онон њазинанду њазин
Њамчу чўби беливои 
  љумла парчамњои дерин…

LXIХ

Зиндагї гўё ки охир гашт.
Девор
Шуд зи дигар тираву тор
Ончунон оинае,
Ки кас ба рўяш нангарад,
Ѓайри њамон кўдак,
Ки сўи Динозаври пуртавон

То њол буд ўро
Њамон тиру камон,
Лек бањри фањми ин бисёр буд кўчак.

Ва кампир ин замон якбора ларзид.
Сардии бегонае 
  бар љисму бар љонаш давид.
Риштааш охир шуд
(Ў худ хуб медонист: бояд
Як замоне риштааш охир сар ояд).
Лек ин бори гарон
Бар дўшаш омад ногањон:
Хам шуд,
Ки бинад –
Дар њаќиќат
Риштааш охир шуда,
То фањмад ў:
«Охир» худаш чист.
Лек ў,
Пушти хамашро бори дигар
Рост бинмудан натонист.
Тира он дам зиндагонї
Пеши он чашмони камбину њазин шуд.

LXX

Он замон Девор яксони замин шуд.

LXХI

Ў намедонист,
Дар бедориаш ин буд ё дар хоб —
Бигзашт
Аз сари Девори
  бо хоки сияњ яксони тира.

З-он суи Девор
Пеши чашмњояш
Марѓзори ошно омад падид.
З-ин сабаб,
Њарчанд танњо буд, бас танњо,
Натарсид.
Аз дилаш бигзашт: бояд
Аспи испедаш ба истиќболаш ояд…

Аз паси уфќ
Он замон чун кўњ
Динозавр хест.

Дар миёни марѓзори беканор
Њарду гаштанд 
Оќибат бо њам дучор.

Он дам
Динозавр андар ќудумаш гашт хам.



Гарчи номаѓлуб буду 
  дар набард аз по наяфтод,
Пеши поњои вай афтод…

Гўиё дар хоб
Шуд пурнур аз нав офтоб.
Роњаташ бикшод оѓўш,
Дардњояш шуд фаромўш.

LXXII

Рўзи нав шуд бо куњан Девор њамдўш.



шЕъРњО

МОДаРОн 

Ба ќадди хам замин шудгор карданд,
Калон карданд фарзандони урён,
Ки зидди душмани пуркини кишвар
Ба разми беамон буданд мардон.

Намеомад зи дасти ниматанњо
Дар он айёми ѓам кори казої.
Миёни љумла занњо дардманд аст
Зи кори бешумору баччазої.

Ба ќадди хам сари гањвора шинанд,
Ба сад уммеду армон алла гўянд.
Дар ин дунёи рўзу шаб шабу рўз
Пазанд аз бањри мо, дўзанду шўянд.

Наёбад кори зан анљому ояд
Паёми бомдодии хурўсон.
Яке дар батни худ бинмояд эњсос
Нишони ноаёни ишќи љўшон.

Чи фарзандон, ки ў бар хок дода,
Чи ашконе, ки ў афшонда бар хок.
Ба уммеде зи нав зоиду поид
Ба рўи хок, зери тоќи афлок.

Гање бардошта боми фитода,
Гање дўзанд, гањ сўзанд дар умр,
Чу шамъи ноаён миранд як рўз,
Агарчи љовид афрўзанд дар умр.

Замоне дилбару дилљўй буданд
Мисоли ин диёру обу хокаш.
Нињода Литваро бар по чу тифле,
Шуданд омехта бо хоки покаш.

P.S.

Бар сари њар пушта мондам
Офтобе нурполо,
Баччањо оянд бар шавќ
Њар сањар ваќти тамошо.

Бар сари њар навнињоле
Мурѓаке хушхон нишондам,
То ба лањни худ зудоянд
Аз нињоди духтарон ѓам.

Дар дили њар марди мењан
Коштам тухми муњаббат,
То зи мањљурї нанолад,
Бо Ватан умре биболад.

МаРсиЯтЕ ДаР МаРГи баРОДаР

Чи мебинї, чи меёбї, бародар,
Дар он манзил, ки з-он н-оянд дигар?

Миёни он дилони поку дилљў
Магар осоише ёбад дили ту?

Дилат осояд аз њулбўву райњон
Ва ё озорадаш хори фаровон?

Дар ин рањ аз кадомин љабру мењнат
Гули обича дар дастат бирўяд?

Чи сон озору мењнатњо бубинї,
Чи зањматњо дар он дунё бубинї?

Зи андўњу ѓаму дарди ду дунё
Биосо, љовидон акнун биосо…

Васфи заМин

Њамехоњам кунам васфи заминро,
Чи сон ёбам вале њарфи нагуфта? 
Ба ёдам ояд авсофи шунида,
Ки боди ваќт аз ёдам наруфта.

Шунидам ман, ки бо хашми зиёда
«Замини ман!» - њамегуфтанд мардум,
Ба танњої намуда њифз умре,
Замини хешро дар зери анљум.

Шунидам ман: намоз овард бар он
Гање мардум ба садњо мењрубонї:
«Замин, раззоќи насли одамї ту,
Ту моро гушнаву урён намонї». 

Шунидам: дилгазон аз хоку афлок
Ба он карданд гањ ношукрии беш:
«Замино, бањри мої модарандар,
Наї модар ба ин бемењрии хеш!» 

Валекин буд аз оне бењтарин њарф,
Ки «аз ман» не, «замини мо» бигуфташ,
Касе «аз ман» бигуфто, заррааш гуфт,
«Зи мо» гуфташ касе, дунё бигуфташ.

ПайВанД

Гуфтам даме танњо нишинам
Дар бешаи пурбору пурбар,
Аммо ба гирдам љамъ гаштанд
Садњо дарахте чун бародар.

Таънам заданду љанг карданд,
То дар замин бошам заминї, 
Гармам пазируфтанд бењад,
Омўхта расми ќаринї.

Пешам ба њасратњо заранге
Нолидаву дилро тињї кард.
Саф-саф дарахти пир вопас
То хона манро њамрањї кард.

тРаКтОРи наХУстин

Ба уфќи шомгањ мерафт хуршед,
Ба сањроњои водї соя кишта…
Дари пуррози маъбад шуд кушода,
Аз он берун шуд овози «фаришта».

Ба гарду чанги дењ бар дењ даромад
Трактори нахуст – асбоби ташвиш,

Ба сўи аспи фўлодї давиданд
Фаромуш карда мардум тоати хеш.

Ба њасрат занги маъбад дошт фарёд…
Нахустин бор бо овои маъбад
Фаромуш карда буд мардум, ки бояд
Кулоњи хешро аз сар бигирад.

ХУМОР

Хумори асп мегирад диламро,
Хумори чашмњои мењрубонаш.
Савори асп мехоњам кунам тай
Шабонгањ марѓзори поку беѓаш.

Накардам солњое ман навозиш
Тани аспони тозиро сањаргоњ,
Ки њар љошон нишони рањсупорї
Паи њар тасмае тобад чу як роњ.

Тамоми умр мегуфтам, ки бошам
Шабе то субњдам дар хонаи зин,
Дами досе битобад аз тиреза,
Битобад марѓзори поку рангин.

Вале монд аз хаёлам мисрае чанд
Кашишњои лаљому нолаи бод,
Хатакњое зи сањроњои корам
Маро шуд сатрњо дар шеъри озод.

Бишуд моро њаќиќат довари дил,
Бишуд моро њам ў нони њалоле.
Бувад моро ба сўи зиндагонї
Ду чашми пур зи андўњу саволе.

насли МО

барои Алфонсас Малдонис

Медамад субњ, то ки рўз орад.
Одамї бањри кор меояд.
Эй басо мо ба умр н-осудем,
То ки имрўз умр осояд.

Ќадри мењри њаќиќї фањмида,
Озмун карда ќудрати нафрат,
Мо сазовор зиндагї кардем,
Ончуноне ки мардро бояд.

Баски фўлод сахт подор аст,
Њарчи аз ўст, мешавад подор.
Мову ту чун ду дасти як баданем,
Одамиро ду даст ояд кор.

Мо набудем бандаи эњсос:
Интизорем тирамоњи дил.
Кошки тай кунем то охир
Бањри суди замона роњи дил.

Бок не, сояе фитад бар дил,
Соя пайки нињони нур бувад.
Баски бе нур соя пайдо нест,
Баски соя нишони нур бувад.

ЉаВОнї

Накардам эњтиётат аз баду нек,
Чу хушдоман арўси хештанро.
Туро сўзондам охир чун саманде,
Давонда бетанаффус рўзу шабњо.

Њар он чизе, ки дар ањди ту дидам –
Майу танбокуву милтиќу испор,
Канору бўсањои бемуњаббат,
Њама он меваи таќлиду такрор,

Њаќиќат, ошиќї, мењру хиёнат, -
Хуморе буду рафт аз дидаи тар.
Туро акнун чи сон аз сар бигирам
Пас аз он рўзгори шўхи бесар?

Чу барќе нобарорињои аввал
Гузашт аз осмони ќисмати мо,
Вале оташ назад моро ба сина,
Ки њоло беѓамї буд одати мо.

Шитобе буд дар њар кор моро
Паи донистани асрори дунё,
Дар ин дунё зи мо осорњо монд,
Ба љони мо бимонд осори дунё.

сафЕДї

Шуд сафед он ќадар ин дањр аз ин барфи сафед,
Ки надонї ба куљо буд њади хоку само,
Он ќадар тозаву форам бишавад рўи замин,
Дил бихоњад зи фарањ бол занад сўи њаво.

Рўи барф ин нафас аз шодии дил ѓел занам,
Дил кушоям чу ба хуршед ба њар зарраи барф,
Бештар то дили испеди ман испед шавад,
Дил кушоям ба сад уммед ба њар зарраи барф.

баРОи заМин

Биандешам њаме, бо ту чи гўям,
Чи сон бинмоямат як лањза њайрон,
Ки ту худ љумларо њайрон бидорї
Чу хуршеди бузурги гарму паррон.

Чи сон бинмоямат њайрон, ки умре
Ту худ аз хуни инсон арѓувонї,
Ки мемирї ба њарбузарб њар рўз
Ва меёбї зи нав тавлиди сонї;

Ки дар худ кардаї умре таљассум
Бењин омолу уммеди барорам.
Чи сон? – Рўзе бихобам дар канорат,
Туро аз љон гирифта дар канорам.

ХОлањО

Ба ёдам холањои тифлиам оянд
Гању ногањ, ки ман бишнидаам бисёр
Ба тифлї ќиссаи пурњикмати онњо,
Маро он ќиссањо бисёр омад кор.

Тањи домонашон гаштем гањ пинњон.
Њамеомад аз онњо бўи дилљўе.
Нахоњад бурд мењри холањо аз ёд
Њар он ки бурда аз одамгарї бўе.

Њамон ќанде, ки бар ман дода буд хола,
Зи ќанди рўи дунё буд ширинтар.
Шудам боло њамон дам аз сипоси беш
Ба рўи зонуи он холаи дилбар.

Тањи домони ў гаштам гање пинњон,
Нињон карданд гањ бе посу бе пурсам,
Ки бигрезам зи љањлу хашми одамњо,
Набошад аз касе љуз аз худо тарсам.

Шуморо, холањо, ман мунтазир њастам,
Тањи домонатон пинњон бигардам боз,
Њаќо, буд он бењин дунёи тифлиам,
Аз он ёбад љањони мењри ман оѓоз.

Маро панди шумо бар гўш мемонад,
Хушам меояд аз ин њикмати дерин:
Набошад њељ гоње зиндагонї ќанд,
Бувад њарчанд он аз ќанд њам ширин.

Њамехоњам шуморо бинам аз дигар,
Ки дунё бо шумо рангин бимонад боз.
Бигўям: бо шумо ин зиндагї љовид
Набошад ќанд њам, ширин бимонад боз.

ДУХтаРОни ДЕњ

Даѓал дастону рўшон бодхўрда,
Бувад андомашон њам беназокат,
Набошанд ахтарони киноэкран,
Њама њастанд ахтарњои зањмат.

Накоњад то яке гўсолаву гов,
Бикоњиданд њусни хеш бебок,
Ту гўї, њуснашонро пок хўрданд
Гаву гўсолањо бо ему хошок.

Њамеоянд хаста бар лаби љў,
Њамешўянд дасту пои худро.
Њамемоланд бар лаб ранг бо тарс
Ки чашми модарон афтад мабодо.

Пас он, печида бар шоњиву атлас,
Њама пеши кулуби дењ биёянд,
Ѓами дилро ба њамдигар бигўянд,
Дари дилро ба њамдигар кушоянд.

Садо бидњад навои дилнавозе,
Фароз оянд бе даъват ба сањна,
Миёни њамдигар бигрифта раќсанд,
Зи шавќи духтарї лабрез сина.

Ба худ печида дар болин њама шаб,
Њамебинанд шояд хоби зебо:
Ки мепоянд љои чорпоён
Љавонмардони бар худ лоиќеро…

ХабаРњОи ОХиРин

Дар ѓурубе
менишастам дар бари тирезаи боз,
беша омад пеши ман ногањ,
омаду ин наќл кард оѓоз:
«Ин бањорон солхўрда сабдае дигар насабзид,
ёди неки ў бимонад
дар дили пурдарди мо љовид.
Динаяк харгўши тарсу
дањтаяк харгўшча зоид.
Мурѓаки ку-куи белона
боз афкандаст тухмашро
даруни лонаи мурѓони бегона,
дарѓазаб њастанд аз ин њушёру девона.
Ин сањар гул кард сар то по малина,
яъне, њосил мешавад афзун –
ба гуфти њикмати машњури дерина.» 

Даррасид ин лањза дурроље мушавваш,
кард фарёди њазине аз дилу љигар:
«Кард пора кафтареро боз калхоти ситамгар!»

Дилњазин,
тирезаро пўшида,
мондам радиоро:
«Бишнавед акнун хабарњоро!» 

ОфтОбаКУ ЧаКОВаК

барои Алгимантас балтакис

Њарчанд њоло буда дер
то бар тулўи офтоб,
бар пешвозаш ношикеб
бошад чаковак даршитоб.

Бо шўр зоѓон мешаванд
дар осмон шебу фароз,
хуршедро ќаблан вале
гирад чаковак пешвоз.

Субњ
Субњ,
Яъне, бозхези мардум аз хоб,
Бозхези мардумон –
Яъне, сари коре гирифтан.

Кор – яъне…
Чист дарвоќеъ варо маънї?

Чашм мепўшам зи нури чашмбар:
Миллионњо дастњои коргар
Ин заминро мекунад њамболи хуршед.

Субњ,
Яъне.
Нест њаргиз дањр бемаънї.
Ман ќасида бањри шаб њаргиз нагуфтам,
Балки доим орзўям буд –
Ин заминро ман кунам њаммаснади хуршед.
Беш аз ин –
Мехостам ман
Офтоби бекасу бечораи моро
Гарм бифшорам ба сина,
То кунам гармаш чу кўдакњо.

* * *

Мевапаз омад,
ба њар шохе
мевањое боз эњдо кард,
балки њамчун шоире хуршед
шаклу мазмунро ба њам овард.

Нону май ашъори хуршеданд,
Шеъри дилљўю самимона,
Мевањо – ашъори рангинаш,
Сактае ёбї дар онњо? На!

Ман бихоњам њамчу бар хуршед
Кас ба њар мева расонад даст,
Ќисматаш бинмуда бо ёрон,
Бањра бардорад аз он вапас.

баХт

Бахт љустам нимаи шаб
Худ ба худ, танњо ба танњо,
пойњоям гашт хуншор
аз хасу хори алафљо.

Дар љањони тор ларзид
з-ин садо ногањ вуљудам:
«Ман, аз он рўзе, ки будам,
аз касе танњо набудам!»

ташнаГї

Сар ба пас афкандаву менўшам оё 
осмонро, мурѓаконрову шафаќро?

Чарх мегардад сарам аз њисси форам,
Чарх мегардад замини љовидон њам,

сўи ахтарњо парида бо табу тоб…
Сархушам, аммо намегирам лаб аз об.

Дасти нОПОК

Кафи хоке ба дасти хеш бигрифта,
Њамоно шуст дастони сафедашро,
Супориш додаву фармони бисёре,
Зи пушти мошинаш пас монд чанги роњ.

Касе бо ќањр гуфто аз ќафои ў:
«Ба он дастони нозук њамчу дасти зан
Ту бояд даст шуста, пас бигирї хок,
На баъди хокро бар даст бигрифтан!»

ДОс

Чу осори замони баччагиам
Зи кунље ёфтам доси куњанро,
Намуда будам андар дастаи он
Ба тифлї сабт номи хештанро.

Ќадам мемондам аз пайроњаи дењ,
Ба китфам дос, бо фахри каму беш,
Ба нури офтобу ѓурриши бод
Нињода синаи тифлонаи хеш.

Нињонї аз алам гањ мегиристам,
Ки мемондам аќиб аз њар даравгар,
Чу бегоњї сари хон менишастем,
Будам бо дигарон ин љо баробар.

Сари ин хон шабе як љуръа майро
Чу нўшидам ба умрам аввалин бор,
Њама хушњол гардиданду гуфтанд:
«Бишуд дар дењи мо як мард бисёр!»

Чу хобиданд мардум дар алафљо,
Мани бесар, мани сарњўи бесар
Ба мисли баччањои шуми дења
Хазидам љониби њамсоядухтар.

Бари рўям бисўзад то ба њоло
Зи зарби панљаи дилдори дўшам,
Ки сўям дод зад бо ќањр: «Фисин!»
Садо бидњад њаме он бехи гўшам.

… Чу осори замони баччагиам
Зи кунље ёфтам доси куњанро,
Зи нав дар љилва дидам пеши чашмам
Замони баччагии хештанро.

Ба сўи мазрае гаштам равона,
Ки буд афкандаву пурхору хас буд,
Ба доси куњна аз ин марзи куњна
Дурудан лањзае бозам њавас буд.

ХУДОён

Худоён њам мисоли одамонанд:
Чу одамњо бааќлу мењрубонаш
Ба Азроил дињад барваќт љонаш,
Намесозад вале маккору золим
Ба зудї љони худ бар марг таслим.

ДУО

Ба худ оштинопазире манам,
Чунин нестам балки бо душманам.
Аё оштинопазирї, бимон
Чу як ахтаре бар сарам љовидон.
Маро кун њимоят зи ман то абад,
Намон ман шавам хештанхоњу бад.
Чу гулхан маро бахш анвори пок,
Чу хомўш гаштам, намо зери хок!

ПОРаЕ таРЉУМаи њОл

Ба дунё омадам фасли бањорон,
Бањорон буду салќин буд њоло,
Катам бар сандалї мекард такя,
Ки бошам рўзу шаб фориѓ зи сармо.

Муќаддас номаро бикшод шодон
Падар бо фоли нек аз рўи фарзанд,
Бароям номи лоиќ љуст аз он,
Ки будам аввалин фарзанди ў ман:

«Њалолат бод номи нек, аммо
Наяст имрўз фоли нек, афсўс,
Дар ин љо зикр бинмуда паямбар –
Радифи рўзи мањшар буда имрўз.»

Ба дўши хештан дорам њама умр
Ман он бори гуноњи рўзи бадфол,
Паи таъбир пешам корд монданд,
Паяш дар биниам мондаст то њол.

Фитодам гоњ сарзер аз бухорї,
Сарам гањ мекафиду гоњ поям,
Дуо мехонд модар бар сари ман:
«Чи шум аст ин, мадад бинмо, худоям!»

Шикасте буд њар як рўзи умрам.
Ба њини ѓаллакўбї даври хирман
Яке дастам ба чанги мошине монд,
Њамоно орд шуд ду лелаки ман.

Чи тадбире маро бар раѓми таќдир?
Илоље нест, мегуфтам, аз ин њол,
Аз он чизе маро бар сар биёяд,
Китоб аз тифлиам бикшода буд фол.

Лагад зад асп њам якчанд борам,
Бихўрдам зарбањо бар рўву бар сар,
Ки њар як рўзи умри ман ба дунё
Бароям буд гўё рўзи мањшар.

Њамехоњам зи ёронам, ки гиранд
Ба ёди хеш доим ќисмати ман:
Ба ман надњанд њаргиз чизи тезе,
Ки мебошанд аз он љумла майу зан!

нОМањОЯт

Бошанд маро ду чашми хобангезат
Ду номаи мањрамонаи некўфол,
Дурї зи ману барои ман нома кунї
Аз олами сењрпарвари хобу хаёл.

Шах гаштааму зи љо намељунбам ман,
Тарсам зи гусастани хаёлоти хушат.
Дар хобаму пайваста ба ёдам бошад:
Бояд шавам интизор бо ёди хушат.

Бояд шавам интизори њар номаи ту –
Чашмони хуморовари пурмайи ту.

Бикшої ду чашми хешро субњгањон, -
Њар субњ ба ман ду номае биспорї,
«Дар хоби хушам њамеша бо ту будам» -
Гўї ту маро ба эътиќоду ёрї.

Бошанд маро ду чашми хобангезат
Ду номаи мањрамонаи некўфол,
Дурї зи ману барои ман нома кунї
Аз олами сењрпарвари хобу хаёл.

бўРОн

Зи бори барф боме мезанад хам,
Тамоми рўз бўрон асту бўрон.
Миёни пардаи шаб шањр акнун
Ба тарњи хирае гардад намоён.

Чи боке, гар чу бўрон ќисмати мо
Кашад моро ба њар сў мисли соя,
Чу љузви бахт дастони базебат
Ба рўи синаам бошад, кифоя…

Љањон испед зери шоли барф аст,
Аљаб барфи фаровон!
Бод!
Бўрон!
Мани бемори ту аммо њама шаб
Њамегўям зи сўзи ишќ њазён.

ХОб

Хоб дидам, ки рафтаї зи љањон,
Занги маъбад, хаёлам, афѓон кард,
Мурд ногањ чароѓу шуд торик,
Тирагиам њазин дилу љон кард.

Ман саропой оњу нола шудам,
Бар лабу дар дилам паёми вафо,
Он паёми вафо барои ту буд,
Дер шуд,
Шуд паём дар лабам оњ.

Бори њастї маро зи пой афканд,
«Бори ишќ аст» - гуфтї, эй дилбар.
Кардам эњсос – бори ишќи ту
Баъд аз он шуд дучанд вазнинтар.

* * *

Чи сон дигар шавам ман садди роњат,
Ту акнун бо манї аз рўи одат.
Чу ѓофил аз ѓами ман мезанї бол,
Бирезад ханда аз ќалби кушодат. 

Чи ханда – пайки иќболу дили соф,
Чаро набвад зи ман ин бахти воло? -
Дареѓо, хандањои беѓашам гум
Намуда ин замон роњи диламро.

Само бо синаи софаш замоне
Њамеафшонд ахтар бар сари ман,
Њаметарсам ба рўяш бинам акнун:
Мабод афтода бошад ахтари ман.

Ба њам печида ёду хотиротам
Аз он айёми некам ёдгор аст,
Њазинам, баски ин дам ќисмат аз ман
Љавоби неку бадро интизор аст.

Самои ахтаристон бори дигар
Кушоду шод созад гар диламро,
Ман он ман не, шавам солор дигар,
Ки айёми љавонї рафта кайњо.

* * *

Гўё ки набуд њељ гоње шаби тор,
Бархостаму яке баромад офтоб.
Њар кори баду њар амали нофорам,
К-имрўз ба ман намуд рў, буд ба хоб.

Њар як ѓаму андўњи дилу љонатро
Чун пирањани танги худ аз тан афкан.
Чун љону тани ту њар нафас афзояд,
Пироњани танг нест љуз коњиши тан.

Афсонаи хобњои деринаи ту
Шояд бизанад рўй дар ин субњи сафо,
Шояд бишавад гарм замин баъд аз ин
Аз оташи ишќи поки ду хонахудо.

Шояд ки дар ин субњи муборак бишавад
Афсонаи хобњои ширин бедор,
Шояд пас аз ин субњи муборак умре
Ман бар ту намоз ораму ту – бар мани зор.

ПОйиз

Њама шаб то сањар нолид бўрон,
Њама шаб то сањар хобам наомад.
Ба дасту пои шоху навдањояш
Заранге даст мезад, пой мезад.

Алайњи бод ў то субњ љангид…
Сањар ман гирд овардам дар айвон
Зи чанги бодњо як баргдаста,
Саросар баргњои сарду бељон,

Ки њар як дошт бўи зиндагонї,
Њанўз ин бўй аз онон нарафта.
Зи ёдам рафт боде, к-аз сари љањл
Вазиду баргњоро бурд, руфта.

Яке ошуфта шуд ёду хаёлам
Зи идбори зарангу баргњояш –
Зи мому тифлакони зери пояш…

ЭълОнЕ ДаР шОМнОМа

Њар ки хоњад бофароѓат
театру кино равад,
метавонад кўдаконашро бимонад пеши ман.
Дар дилам он ќадр афсона шуда ѓун,
ки калонсолон
маро дигар намефањманд.

1 сЕнтЯбР

Пеши дар истодааст ў: 
пўпакони нилї дар мўяш,
дар кафаш гулњои хушбўяш,
сумкааш нав
в-андар он
як китоби эй басо љиддї –
«Алифбо»;
боз дар он чанд дафтар,
рангу бўи рангро њоло надида,
тозаву озода –
гирумони кўдакро надида.

«Нўш чоятро, - њамегўям, - њануз ваќт аст»,
ў вале исрор дорад:
«Мешавад дер».
Мо набояд дер монем!
Медавем аз ин сабаб бе њељ таъхир.

Ў калон мегўяд акнун хештанро, 
ў калон мегирад акнун хештанро.
Пўпакаш чун боли парвоз аст ўро.
Ў кунун парвоз дорад,
роњи хеш оѓоз дорад.
«Айб!» - мегўяд,
намегирад дигар ў дасти манро.

Ман надорам пўпак,
яъне, боли парвоз,



145

ман намепаррам аз ин рў – 
роњ мегардам. 
Дар чунин рўзон падарњо ашк мерезанд.
ростї, ман њам каме ѓамгину пурдардам:
дар куљо афкандаам, дардо,
пўпаки нилии худро?

Ноаён,
аз хеш њам пинњон
мерасонам даст бар он.
Духтарам дарњол мешўрад
ва мегўяд ба як оњанги норозї:
«Он мабод афсурдааш созї!»

Мешавам ман сурх аз шарм,
дасти худро мегурезонам ва мегўям:
«Пўпак… нозук…
дар њаќиќат, пўпак нозук…
даст-дасташ гар кунад њар кас…»

Ростї, ин дам каме ѓамгину пурдардам.
шуд тасаллоям, ки пеш аз рафтан аз хона
зочањоро ногањон дидам,
зочањоеро, ки дар як кунљ
хоб буданд андаруни чангу хок.

Метавонам ман тасаллї ёфт,
метавонам гашт ором.
Войи онњо лек –
аз ин пас
зиндагишон шуд тамом.

Кашфи аМРиКО

1. савти Гарлем

Эй њокимони савтњо,
Созандагони созњо,
Раќсед бехешу гарон
Дар панљаи овозњо!

Љўшад ба рагњо хуни гарм
Аз љўшиши созу суруд.
Таѓйир ёбад номњо,
Раќс аст лек оне, ки буд.

Аз зарби гарми пойкўб
Гарм аст зери по замин.
Гардид тахминњо аниќ,
Буд њар гумоне, шуд яќин.

Талвосаи молу манол
Кардаст љои раќс танг.
Раќс аст рўњи зиндагї,
Њам рўњи шуми муштљанг.

Чун заррае бар заррае
Бо њам бичаспад молу чиз,
Ќатъї њуљум,
Ќатъї њуљум
Бар душмани бад – молу чиз!

Аз њар чи гардонед рў,
Оред рў бар савту соз.
То бо шумо раќсад замин
Дар зери савти дилнавоз!

2. Дейви дар сари даст

Бигирам гўї фардоро сари даст,
Сари дастон чу гирам кўдаконро.
Њамин Дейвии њоло чорсола
Яке марди ватандор аст фардо.

Барои ў бувад бефарќ њоло,
Ки дорад гирудор олам ба њар сў.
Кунем оѓоз љанги хонагиро
Ману ў дар љањони беѓаши ў.

Чи љанге –
Љанги бе тиру камоне…
Кашид аз љанг Дейви ногањон даст,
Бишуд аз љанг дилгир ў,
Баромад
Сари зонуи ман,
Шодона биншаст.

Ѓуруби мењрро бо њам бубинем,
Ба њам бинем бо њам бурдае нон,
Биљўшад хуни гарм андар раги мо,

На оби сарди љў,
На оби борон.

Бувад ў тифл,
Бефарќ аст њоло,
Ки бошад кори бесар љангу љанљол,
Ки љангида ману ў лањзае пеш,
Кунун шинем бо њам шоду хушњол.

3. Кашфи амрико

Хамўш -
Хуфтаст Дейви.

Кураи тифлонаи арзаш
Мадори синаамро гарм медорад.
Замини ман,
Чи сон хурду сабук њастї!

Хамўш -
Хуфтаст Дейви.

Чу он маллоњи аз љон сери Колумб
Ба рўи киштии аз бод ларзон
Ба шодї дод мегўям:
«Замин, ёрон!
Њамебинам заминро, эй азизон!..»

Хамўш -
Хуфтаст Дейви.

Кунун хам гаштаву бо шавќ соњилро њамебўсам,
Заминеро, ки буд андар канори ман,
Ба соњибњои хубаш –
Волидайнаш медињам аз нав.

Хамўш -
Хуфтаст Дейви.

Бабахту бобароре будаам, њошо:
Намудам кашфи Амрико.



њОлО Ки КўДаКОн ХОбанД

Бигўям бо шумо:
њоло ки кўдакон бедор нашудаанд,
таъљилан худ камол ёбед,
ки аз рўзњо
чун аз хиштњо
ќалъањои пурфусуне бапо созед
ва биншонед андар онњо дарахтоне,
ки мевањои заррини маърифат доранд
ва лонаи лаклакон устувор бикунед
њамчун парвозгање бар он.

Њоло ки кўдакон бедор нашудаанд,
таъљилан
мурѓи рамандаи орзўи кўдаконро
ром бикунед;
бикушоед дарњоро,
во бикунед дарвозањоро;
бўѓї кунед мори љањолату разолатро,
њоло ки кўдакон варо надидаанд,
њоло ки кўдакон хобанд.

